
PENYATA JAWATANKUASA KIRA-KIRA WANG NEGARA 

PARLIMEN 

 

BERHUBUNG  

 

PENGURUSAN KENDERAAN KERAJAAN DI BAWAH  

PERJANJIAN KONSESI DI BAWAH KEMENTERIAN KEWANGAN  

 

 

1. PENDAHULUAN 

 

Pembekalan, pembaikan, penyelenggaraan, dan pengurusan kenderaan Kerajaan 

dilaksanakan secara konsesi oleh syarikat konsesi melalui perjanjian dengan 

Kementerian Kewangan (MOF).  

 

Laporan Ketua Audit Negara (LKAN) 3/2025 mendapati bahawa pengurusan 

kenderaan konsesi adalah kurang memuaskan dan perlu diambil tindakan. 

Sehubungan dengan itu, Jawatankuasa Kira-Kira Wang Negara (PAC) Parlimen 

Malaysia telah memulakan prosiding berhubung pengurusan kenderaan Kerajaan di 

bawah perjanjian konsesi ini pada Isnin, 3 November 2025.

 

2. OBJEKTIF PROSIDING 

 

PAC Parlimen telah memulakan prosiding mengenai pengurusan kenderaan Kerajaan 

di bawah perjanjian konsesi di bawah MOF melalui punca kuasa dan mandat yang 

diberikan kepada PAC Parlimen seperti berikut: 

 

a. PM 77(1)(c) Peraturan-peraturan Majlis Mesyuarat Dewan Rakyat (PPMMDR); 

b. PM 83(2) PPMMDR; 

c. Arahan Perbendaharaan 12 (Pindaan) 2023; 

d. Arahan Perbendaharaan 301 (Pindaan) 2023; dan 

e. Seksyen 5(3)(d), Pekeliling Am Jabatan Perdana Menteri Bilangan 1 Tahun 

2024: Organisasi Kementerian-Kementerian. 

 

Prosiding yang diadakan bertujuan untuk meneliti dan memahami isu-isu yang 

dibangkitkan dalam LKAN 3/2025 berkaitan pengurusan kenderaan Kerajaan di 

bawah perjanjian konsesi serta mengenal pasti syor-syor dalam menyelesaikan isu 

ini. 

 
3. SKOP DAN METODOLOGI 

 

Prosiding telah dibuat melalui pendekatan berikut:  

 
a. Memanggil pihak yang berkepentingan dan terlibat dalam pengurusan 

kenderaan Kerajaan di bawah perjanjian konsesi bagi memberikan keterangan 

dan penjelasan iaitu: 

 
i. Ketua Setiausaha (KSU) Perbendaharaan; 

ii. KSU Kementerian Dalam Negeri (KDN); 

iii. KSU Kementerian Kesihatan Malaysia (KKM); 

iv. KSU Kementerian Pertahanan (MINDEF); dan 

v. SPANCO Sdn. Bhd. 

 

b. Menjemput ex-officio PAC daripada agensi Kerajaan Persekutuan iaitu 

Kementerian Kewangan (MOF), Kementerian Ekonomi (KE), Jabatan 

Perkhidmatan Awam (JPA), Jabatan Audit Negara (JAN), Suruhanjaya 

Pencegahan Rasuah Malaysia (SPRM), Jabatan Akauntan Negara Malaysia 

(JANM) dan Penasihat Undang-Undang (PUU) Parlimen Malaysia untuk 

menghadiri prosiding PAC berhubung isu ini. 

 

c. Sebanyak tiga prosiding telah diadakan seperti berikut: 

 

BIL. 
TARIKH /  

MASA 
RUJUKAN 

PROSIDING 
SAKSI 

1. 
3 November 2025 

(Isnin) / 2.48 
petang 

Bil. 8(a)/2025 

 
Kementerian Kewangan (MOF): 

• YBhg. Datuk Johan Mahmood Merican, Ketua 
Setiausaha Perbendaharaan; 

• YBhg. Datuk Dr. Shahrazat binti Haji Ahmad, 
Timbalan Ketua Setiausaha Perbendaharaan 
(Sektor Pelaburan); dan 

• Encik Alan bin Abdul Rahim, Setiausaha 
Bahagian, Bahagian Pengurusan Aset Awam 

BIL. 
TARIKH /  

MASA 
RUJUKAN 

PROSIDING 
SAKSI 

2. 
17 November 2025 

(Isnin) / 12.01 
tengah hari 

Bil. 8(b)/2025 

 
Kementerian Dalam Negeri (KDN): 

• YBhg. Datuk Dr. Awang Alik bin Jeman, Ketua 
Setiausaha 
 

Kementerian Kesihatan Malaysia (KKM): 

• YBhg. Dato’ Sri Suriani binti Dato’ Ahmad, 
Ketua Setiausaha 

 
Kementerian Pertahanan (MINDEF): 

• YBhg. Datuk Lokman Hakim bin Ali, Ketua 
Setiausaha 
 

3. 
18 November 2025 

(Selasa) / 2.45 
petang 

Bil. 8(c)/2025 

 
SPANCO Sdn. Bhd.: 

• Dato’ Azman bin Haji Idris, Ketua Pegawai 
Eksekutif; dan 

• Encik Mohamed Shaheeran Jalalludin, Ketua 
Pegawai Operasi 
 

 

d. PAC turut merujuk kepada dokumen-dokumen berikut: 

 

i. Slaid pembentangan MOF pada 3 November 2025 (Isnin);  

ii. Slaid pembentangan KDN pada 17 November 2025 (Isnin); dan  

iii. Slaid pembentangan SPANCO Sdn. Bhd. pada 18 November 2025 

(Selasa). 

 

4. LATAR BELAKANG  

 

MOF mewakili Kerajaan Persekutuan telah menandatangani Perjanjian Konsesi 15 

tahun yang dikenali sebagai Concession Agreement 2 (CA2) dengan syarikat konsesi 

SPANCO Sdn. Bhd. bagi pembekalan, pembaikan, penyelenggaraan dan pengurusan 

kenderaan Kerajaan (kenderaan konsesi) pada 31 Januari 2022, yang mana ia 

berkuat kuasa bermula pada 31 Julai 2022 sehingga 30 Julai 2037. Perjanjian ini 

adalah bagi menggantikan Concession Agreement 1 (CA1) yang pada asalnya tamat 

tempoh pada 31 Disember 2018, namun telah disambung melalui empat (4) perjanjian 

tambahan dan tamat pada 31 Julai 2022.1 

 

Terma kontrak CA2 mengandungi tanggungjawab dan peranan MOF, kementerian 

pengguna kenderaan serta syarikat konsesi. Di samping itu, ia turut menetapkan 

 
 
1 Laporan Ketua Audit Negara 3/2025, muka surat 119 

kadar pajakan dan tuntutan penalti bagi perkara seperti kelewatan pembekalan 

kenderaan dari tempoh yang ditetapkan. 

 

Laporan Ketua Audit Negara (LKAN) 3/2025 telah mendapati bahawa pengurusan 

kenderaan konsesi adalah kurang memuaskan2 kerana:  

a. didapati sebanyak 6,028 kenderaan lewat dibekalkan antara satu hingga 508 

hari selepas 60 hari bekerja dari tarikh pesanan serta penalti yang dianggarkan 

berjumlah RM54.51 juta ke atas tidak dikenakan dan dituntut;3 dan 

b. Kerajaan Persekutuan telah menanggung kos yang lebih tinggi dengan 

anggaran berjumlah RM28.79 juta menggunakan 5,323 buah kenderaan 

konsesi yang telah tamat tempoh pajakan berbanding jika digantikan dengan 

kenderaan baharu mengikut tempoh yang ditetapkan.4 

 

5. KETERANGAN SAKSI 

 
5.1. Keterangan Kementerian 

 
5.1.1. Kementerian Kewangan (MOF) 

 

a. Datuk Johan Mahmood Merican (Ketua Setiausaha 

Perbendaharaan, MOF) dalam Prosiding Bil. 8(a) bertarikh 3 

November 2025 menyatakan perkara berikut: 

 

i. MOF mengakui terdapat kelemahan terhadap isu pengenaan 

penalti kelewatan pembekalan kenderaan konsesi dan telah 

mengambil tindakan awal untuk mengenal pasti jumlah penalti 

yang sepatutnya dikenakan serta telah mengeluarkan Surat 

Tuntutan Penalti (Notice of Demand) kepada pihak SPANCO. 
 

“Datuk Johan Mahmood Merican [MOF]: Kementerian Kewangan 
sebenarnya memandang serius perkara yang boleh dikata dari segi 
kekhilafan ataupun kekurangan berhubung dengan isu tersebut dan 
seperti mana yang akan dibentangkan, Kementerian Kewangan telah pun 
mengambil tindakan awal untuk mengenal pasti jumlah penalti yang patut 
dikenakan dan telah keluarkan surat tuntutan penalti kepada pihak 
SPANCO berhubung dengan kelewatan tersebut.” 5  

 

 
 
2 Laporan Ketua Audit Negara 3/2025, muka surat 123 
3 Laporan Ketua Audit Negara 3/2025, muka surat 121 
4 Laporan Ketua Audit Negara 3/2025, muka surat 122 
5 Prosiding PAC Bil. 8(a), 3 November 2025, muka surat 2 



      PENYATA JAWATANKUASA KIRA-KIRA WANG NEGARA PARLIMEN 
BERHUBUNG PENGURUSAN KENDERAAN KERAJAAN DI BAWAH  

PERJANJIAN KONSESI DI BAWAH KEMENTERIAN KEWANGAN 

 

5 

ii. Isu ini juga terkait rapat dengan masalah dokumentasi, dan MOF 

sedang berusaha melengkapkan serta memperjelas keperluan 

dokumentasi kontrak tersebut. 
 

“Datuk Johan Mahmood Merican [MOF]: Tapi yang berbangkit juga 
ialah isu dokumentasi lah. 

Encik Alan bin Abdul Rahim [MOF]: Ya, dokumentasi. Yes. 

Datuk Johan Mahmood Merican [MOF]: Sebab itu adalah antaranya 
Kementerian Kewangan sekarang berusaha untuk melengkapkanlah 
dan... [Dicelah] 

Encik Alan bin Abdul Rahim [MOF]: Melihat balik. 

Datuk Johan Mahmood Merican [MOF]: ...a bit more clear in terms 
of documentation requirement. Itu antara yang kita nak usahakan 
sekarang, Yang Berhormat.” 6 

 
iii. Sebelum konsesi dilaksanakan, Kerajaan menghadapi banyak 

masalah kos penyelenggaraan kenderaan yang tidak terkawal, 

dan kaedah konsesi diwujudkan bertujuan untuk mengawal kos 

tersebut secara kadar tetap. 
 

“Datuk Johan Mahmood Merican [MOF]: Terima kasih YB atas 
pandangan. Sememangnya perkara ini pernah dibangkitkan lah 
kewajaran model konsesi yang sedang diamalkan. Tapi jika dibandingkan 
dengan amalan sebelum dilaksanakan konsesi, sebenarnya pada masa 
itu kerajaan menghadapi banyak masalah dari segi kos penyelenggaraan 
kenderaan kerajaan yang macam tak terkawal lah. So, dengan itu bila ada 
dia konsesi sebab dia ada ketetapan berapa banyak dari segi bayaran 
untuk penyelenggaraan. Dengan itu, dia dapat mengawal kos 
penyelenggaraan. Itulah antara asasnya diubah kepada konsesi.” 7 

 
iv. Anggaran kos pajakan semasa berdasarkan bilangan 

kenderaan sedia ada adalah sekitar RM4.5 bilion untuk tempoh 

kontrak 15 tahun. 
 

“Tuan Ir. Ts. Zahir bin Hasan [Ahli PAC]: Okay, what is the kos 
pajakan? 

Seorang Ahli: [Bercakap tanpa menggunakan pembesar suara] Dia 
various, mengikut model, YB. 

Tuan Ir. Ts. Zahir bin Hasan [Ahli PAC]: Ya. What is the total? 

Datuk Johan Mahmood Merican [MOF]: Okay, I think the current 
estimate berdasarkan bilangan kenderaan ialah sekitar, I think about 
RM4.5 bilion untuk tempoh 15 tahun.” 8 

 

 
 
6 Prosiding PAC Bil. 8(a), 3 November 2025, muka surat 11-12 
7 Prosiding PAC Bil. 8(a), 3 November 2025, muka surat 22-23 
8 Prosiding PAC Bil. 8(a), 3 November 2025, muka surat 25 

b. Datuk Dr. Shahrazat binti Haji Ahmad (Timbalan Ketua 

Setiausaha Perbendaharaan - Sektor Pelaburan, MOF) dalam 

Prosiding Bil. 8(a) bertarikh 3 November 2025 membentangkan 

latar belakang isu serta tindakan-tindakan yang telah diambil oleh 

MOF seperti berikut: 

 

i. CA2 ditandatangani pada tahun 2022 untuk tempoh 15 tahun 

dan akan berakhir pada tahun 2037. Setakat akhir September 

2025, saiz fleet kenderaan di bawah perjanjian ini adalah 

sebanyak 15,536 unit yang merangkumi 28 kementerian dan 

agensi. 
 

“Datuk Dr. Shahrazat binti Haji Ahmad [MOF]: [...] Jadi, ini adalah 
timeline di mana telah ada beberapa siri interim agreement sambungan 
sehinggalah kontrak yang kedua telah ditandatangani pada tahun 2022 
untuk tempoh selama 15 tahun yang mana akan tamat pada tahun 2037 
yang ditandatangani antara kerajaan dan juga SPANCO. 

 [...]  

Saiz fleet pula ia telah mengambil novate daripada saiz fleet daripada 
concession yang pertama, ditambah dengan perolehan-perolehan yang 
baharu, menjadikan bilangan fleet sehingga akhir September baru-baru 
ini berjumlah 15,536 yang mana merangkumi kesemua 28 kementerian 
dan juga agensi-agensi di bawah kementerian.” 9 

 
ii. Laporan audit menggariskan terdapat 6,028 unit kenderaan 

yang dipesan lewat dibekalkan antara 1 hingga 508 hari 

melibatkan 28 kementerian, dengan denda penalti RM54.51 juta 

tidak dikenakan. Selain itu, kos bagi penggunaan kenderaan 

melebihi tempoh pajakan adalah sebanyak RM28.72 juta. 
 

“Datuk Dr. Shahrazat binti Haji Ahmad [MOF]: [...] Antaranya 
rumusan audit telah membangkitkan beberapa perkara. Antaranya 
terdapat sebanyak 6,028 unit kenderaan yang dipesan ataupun dipesan 
melalui VO, lewat dibekalkan antara satu hari hingga 508 hari yang 
melibatkan 28 kementerian.  

Susulan ini, kelewatan ini, laporan audit juga menyatakan bahawa 
sejumlah RM54.51 juta penalti tidak dikenakan dan tiada rekod 
menunjukkan notis tuntutan penalti bagi kelewatan pembekalan.  

Seterusnya kenderaan yang telah tamat tempoh pajakan masih lagi 
digunakan dan juga pengiraan dianggarkan RM28.79 juta.” 10 

 
iii. MOF telah menubuhkan dua jawatankuasa khas, iaitu 

Jawatankuasa Kerja yang dipengerusikan oleh Encik Alan bin 

 
 
9 Prosiding PAC Bil. 8(a), 3 November 2025, muka surat 2-3 
10 Prosiding PAC Bil. 8(a), 3 November 2025, muka surat 3 

Abdul Rahim (Setiausaha Bahagian Pengurusan Aset Awam, 

MOF) bagi menilai penalti mengikut kementerian, dan 

Jawatankuasa Rayuan yang dipengerusikan oleh Datuk Dr. 

Shahrazat binti Haji Ahmad sendiri bagi meneliti maklum balas 

daripada SPANCO serta merancang penambahbaikan klausa 

kontrak. 
 

“Datuk Dr. Shahrazat binti Haji Ahmad [MOF]: Untuk makluman, di 
pihak Kementerian Kewangan, kami telah menubuhkan –– sebenarnya 
sebelum exit conference audit berlangsung, kami telah pun ambil inisiatif 
lebih awallah semasa auditan itu dilaksanakan, dan kami melihat terdapat 
kekeliruan di pihak kami di mana tidak dikuatkuasakan notis kepada 
kelewatan itu, telah pun menubuhkan dua jawatankuasa sebenarnya.  

Jawatankuasa pertama adalah Jawatankuasa yang dipengerusikan 
oleh SUB, Tuan Haji Alan. Jawatankuasa kedua dipengerusikan oleh saya 
sendiri. Jawatankuasa pertama untuk menilai penalti dan juga untuk 
setiap kenderaan dan mengikut kementerian. Jawatankuasa yang 
dipengerusikan oleh saya akan menilai rayuan jika ada dan juga bagi 
untuk tindakan penambahbaikan kepada kontrak-kontrak –– sorry, 
penambahbaikan kepada concession kedua yang sedia ada.” 11 

 
iv. Semakan dengan 27 kementerian (tidak termasuk KDN) telah 

memuktamadkan nilai penalti sebanyak RM18.7 juta, dan Notis 

Tuntutan telah dikeluarkan kepada 26 kementerian (kecuali 

KDN) pada 3 Oktober 2025 dan Jabatan Perdana Menteri (JPM) 

pada 22 Oktober 2025. 
 

“Datuk Dr. Shahrazat binti Haji Ahmad [MOF]: Untuk 28 kementerian 
ini, 26 kementerian telah pun kami keluarkan Notis Tuntutan berkaitan 
dengan penalti ini dan KDN yang kedua baru siap telah pun kami 
keluarkan Notis Tuntutan itu pada 22 Oktober. Tinggal lagi KDN belum 
siaplah.  

Jadi, dua siri Notis Tuntutan telah dikeluarkan, 26 kementerian pada 3 
Oktober dan JPM pada 22 Oktober.” 12 

 
v. Mengenai tender di bawah CA2, beliau mendedahkan bidaan 

dibuka melalui Request for Proposal (RFP) oleh oleh Unit 

Kerjasama Awam Swasta (UKAS), JPM dan disertai oleh tujuh 

buah syarikat. 
 

“Datuk Dr. Shahrazat binti Haji Ahmad [MOF]: Soalan kedua Yang 
Berhormat berkaitan dengan kenapakah SPANCO mendapat concession 
yang kedua ini? Semasa RFP dibuka oleh pihak UKAS, ditawarkan 

 
 
11 Prosiding PAC Bil. 8(a), 3 November 2025, muka surat 4 
12 Prosiding PAC Bil. 8(a), 3 November 2025, muka surat 4-5 

sebanyak tujuh syarikat telah mengambil bahagian dan telah pun dibuat 
penelitian teknikal kewangan dan sebagainya.” 13 

 
vi. Syarikat tempat pertama telah diberikan Surat Niat (Letter of 

Intent, LOI), namun rundingan selama dua tahun gagal 

mencapai penyelesaian. Lanjutan itu, Jemaah Menteri bersetuju 

membatalkan LOI tersebut dan rundingan dialihkan kepada 

syarikat tempat kedua (SPANCO) yang melepasi penilaian 

teknikal dan kewangan. Jemaah Menteri juga bersetuju supaya 

RFP dibuka semula jika rundingan tidak dapat dimuktamadkan 

dengan syarikat kedua dalam tempoh enam bulan. 
 

“Datuk Dr. Shahrazat binti Haji Ahmad [MOF]: Soalan kedua Yang 
Berhormat berkaitan dengan kenapakah SPANCO mendapat concession 
yang kedua ini? Semasa RFP dibuka oleh pihak UKAS, ditawarkan 
sebanyak tujuh syarikat telah mengambil bahagian dan telah pun dibuat 
penelitian teknikal kewangan dan sebagainya. SPANCO sebenarnya 
menduduki tempat kedualah. Tetapi atas beberapa perkara yang tidak 
dielakkan semasa kita menawarkan ataupun kita telah mengeluarkan LOI 
kepada syarikat yang memenangi RFP tersebut — tetapi dalam tempoh 
rundingan, terdapat beberapa perkara yang mana tidak boleh dicapai, 
yang mana keputusan Jemaah Menteri telah pun meletakkan bahawa 
sekiranya dalam tempoh ini tiada penyelesaian dan tidak boleh 
dimuktamadkan kontrak maka rundingan dibuat dengan pihak kedua, 
yang kedua terendah. Sekiranya dalam tempoh enam bulan tidak dapat 
dimuktamadkan rundingan bersama dengan pihak kedua terendah, maka, 
RFP dibuka semula.” 14  

 
vii. Enam penambahbaikan telah dimasukkan dalam CA2 

berbanding CA1 termasuk elemen penalti, rebat 

penyelenggaraan 12% kepada semua kenderaan bukan polis 

dan rebat 5% bagi kenderaan polis, ex-gratia kemalangan maut 

RM20,000 seorang (sehingga 7 orang), key performance 

indicator (KPI) pusat servis milik Bumiputera dan rebat 22% 

sewaan bulanan. 
 

“Datuk Dr. Shahrazat binti Haji Ahmad [MOF]: Yang keduanya ada 
elemen dari segi rebate kepada maintenance sebanyak 12 peratus 
kepada semua kenderaan kecuali kenderaan polis dan juga rebate 
maintenance lima persen kepada kenderaan polis. Juga kita adakan ex-
gratia RM20,000 seorang yang jika maksimum kepada tujuh orang 
sekiranya ada berlaku kemalangan mautlah. Dulu tak ada. Dulu tak ada 
coverage ini. Kita tambah juga dulu tak ada dari segi meletakkan bahawa 
perlu diletak KPI pusat servis dari segi pemilikan oleh bumiputera 

 
 
13 Prosiding PAC Bil. 8(a), 3 November 2025, muka surat 19 
14 Prosiding PAC Bil. 8(a), 3 November 2025, muka surat 19-20 

diletakkan. Kesemuanya ada enam pembaharuan yang kami cadangkan 
telah pun dimasukkan dalam CA 2 ini.” 15 

-------------------------------- 

“Datuk Dr. Shahrazat binti Haji Ahmad [MOF]: Itu daripada –– ini 
pun saya nak jawab Yang Berhormat homework tak ada dalam kenapa 22 
percent lah. Tetapi hasil daripada kami baca, rundingan daripada CA1 
dulu, antara penambahbaikan adalah enam penambahbaikan ditambah 
dalam yang CA2. Antaranya adalah pemberian rebat 22 peratus daripada 
sewaan bulanan.” 16 

 

c. Encik Alan bin Abdul Rahim (Setiausaha Bahagian Pengurusan 

Aset Awam, MOF) dalam Prosiding Bil. 8(a) bertarikh 3 

November 2025 menerangkan bahawa: 

 

i. Pesanan Kenderaan (Vehicle Order, VO) perlu dikeluarkan 

dalam tempoh 60 hari sebelum tamat tempoh pajakan, namun 

ada VO yang dibuat dalam tempoh kurang dari 60 hari yang 

ditetapkan. 
 

“Encik Alan bin Abdul Rahim [MOF]: [...] Penemuan audit adalah 
berdasarkan kontrak kita seksyen 11.2 yang mengatakan sekiranya 
berlaku kelewatan dan sebagainya itu perlu dikenakan penalti, tetapi ada 
syarat-syarat lainlah. Jadi, apa yang berlaku adalah telah pun ditetapkan 
tempoh-tempoh untuk pembekalan contohnya VO (Vehicle Order) tempoh 
60 hari sebelum tamat kena buat. Dan apa yang berlaku ialah ada juga 
VO, VO ini dikeluarkan kurang daripada 60 hari. 30 hari sebelum tamat 
ataupun setelah tamat baru ada keluaran. Ini yang berlaku yang 
pertama.” 17 

 

ii. Pengenaan penalti juga perlu mengambil kira faktor-faktor lain. 

Beliau memberi contoh sebanyak 700 buah kereta peronda 

Mobile Patrol Vehicle (MPV) Polis Diraja Malaysia (PDRM) di 

bawah KDN yang sepatutnya tamat pajakan pada 21 Disember 

2022: 

a) Pesanan pertama dibuat pada 7 Oktober 2022 (60 hari 

sebelum tamat), namun model kereta Honda yang dipesan 

telah dihentikan pengeluaran oleh Honda.  

b) Seterusnya, pesanan pertama dibatalkan dan pesanan 

baharu dikeluarkan pada 18 Januari 2024, iaitu melewati 

tiga bulan daripada pesanan awal. Ia menyebabkan audit 

 
 
15 Prosiding PAC Bil. 8(a), 3 November 2025, muka surat 19 
16 Prosiding PAC Bil. 8(a), 3 November 2025, muka surat 29 
17 Prosiding PAC Bil. 8(a), 3 November 2025, muka surat 8 

mengira kelewatan sehingga 508 hari dari tarikh pesanan 

pertama. 
  

“Encik Alan bin Abdul Rahim [MOF]: [...] Contohnya untuk kegunaan 
MPV, kenderaan peronda PDRM ya, dalam rekod kami, ini yang saya 
boleh bagi contoh. Kementerian Dalam Negeri, agensinya Polis Diraja 
Malaysia, kenderaan Mobile Patrol Vehicle lah.  

 Pada 21 Disember 2022. Kalau ikut tamat pajakan. Ha, ini jumlah dia 
lebih kurang 700 buah ini, okey. Tarikh pesanan pertama 7 Oktober 2022, 
maknanya dua bulan lebih kurang sebelum tempoh pajakan tamat. Walau 
bagaimanapun apa yang berlaku ialah semasa dalam tempoh tersebut, 
bekalan dari segi model yang di order pada waktu itu telah pun tidak 
dikeluarkan lagi oleh Honda, okey. Ia telah berubah model pula dan sebab 
itu, VO itu kita batalkan dan dikeluarkan VO baru dan VO baru ini 
dikeluarkan kedua ya, pada 18 Januari 2024. Maknanya pun dah melewati 
lebih kurang tiga bulan daripada pesanan yang awal, okey.  

Tuan Sim Tze Tzin [Ahli PAC]: [Bercakap tanpa menggunakan 
pembesar suara] Lama. 

Encik Alan bin Abdul Rahim [MOF]: Yang lama itu ya. Jadi, sekarang 
ini isunya apabila, kenapa total itu jadi 508 hari, di peringkat ini saja pun 
sebab penemuan audit diambil daripada tarikh tamat pajakan, tarikh 
pesanan pertama.” 18 

 
iii. Tempoh pajakan Kenderaan Jabatan adalah 60 bulan (5 tahun) 

manakala Kenderaan Rasmi Jawatan (KRJ) adalah 48 bulan (4 

tahun). 
 

“Encik Alan bin Abdul Rahim [MOF]: Sebagai tambahan Yang 
Berhormat, macam tadi kita ada dua jenis CA1. Satu selama lima tahun, 
satu lagi empat tahun. Lima tahun ini ataupun 60 bulan untuk kenderaan 
jabatan. Untuk kenderaan rasmi jawatan, 48 bulan. Maknanya, empat 
tahun. Lepas itu habis pajakan akan diganti dengan yang barulah. Ada 
dua jenis.” 19 

 

iv. Selepas tamat pajakan, kenderaan akan dikeluarkan daripada 

fleet menjadi milik syarikat konsesi kecuali KRJ yang 

mempunyai pilihan pembelian (option to purchase) bagi pegawai 

bersara dengan harga tertentu mengikut usia kenderaan. 
 

“Encik Alan bin Abdul Rahim [MOF]: [...] Untuk Kenderaan Rasmi 
Jawatan contohnya yang digunakan oleh pegawai ataupun Menteri dan 
sebagainya, yang ini apabila tamat pajakan ataupun sebelum tamat, dia 
ada tempoh tertentu. Kita pula ada dia panggil option to purchase. 
Maknanya, pegawai yang bersara boleh membeli kenderaan tersebut 
dengan percentage tertentu mengikut umur tahun kenderaan. Yang itu 
boleh pegawai membelilah ataupun yang berkenaanlah.” 20 

 
 
18 Prosiding PAC Bil. 8(a), 3 November 2025, muka surat 8-9 
19 Prosiding PAC Bil. 8(a), 3 November 2025, muka surat 20 
20 Prosiding PAC Bil. 8(a), 3 November 2025, muka surat 26 

d. Encik Mohd Razif bin Abdul Rahman (Penolong Setiausaha 

Pengurusan Aset Awam MOF) dalam Prosiding Bil. 8(b) 

bertarikh 17 November 2025 menjelaskan bahawa: 

 

i. Di bawah CA1, tiada punca kuasa untuk mengenakan penalti 

kelewatan, manakala CA2 memperkenalkan 8 jenis penalti 

Service Level Agreement bawah Perjanjian Konsesi. Lima 

daripadanya dilaksanakan secara bulanan oleh kementerian 

atau jabatan dan juga MOF, manakala tiga penalti adalah 

berkaitan isu dibangkitkan iaitu kelewatan pembekalan 

kenderaan baharu, kelewatan pembekalan kenderaan 

penggantian dan juga kelewatan kenderaan-kenderaan yang 

terlibat dengan kemalangan dan sebagainya. 
 

“Mohd Razif bin Abdul Rahman [MOF]: Untuk CA1? Untuk bawah 
perjanjian CA1 Yang Berhormat, tiada klausa atau punca kuasa kepada 
— untuk mengenakan penaltilah sekiranya ada kelewatan dan 
sebagainya. So, perbezaan utama di bawah CA1 dengan CA2, salah satu 
adalah dengan mengenakan penalti atau Service Level Agreement.  

So, keseluruhan ada lapan jenis SLA yang ditetapkan di bawah klausa 
perjanjian. Lima daripadanya memang dilaksanakan secara bulanan oleh 
kementerian — jabatan dan juga Kementerian Kewangan. Hanya tiga 
sahajalah yang isu dibangkitkan iaitu kelewatan pembekalan kenderaan 
baru, kelewatan pembekalan kenderaan penggantian dan juga kelewatan 
kenderaan-kenderaan yang terlibat dengan kemalangan dan 
sebagainya.” 21 

 

ii. Kutipan penalti bagi penambahbaikan perkhidmatan 

penyelenggaraan kenderaan (bukan pembekalan) dari 31 Julai 

2022 hingga 31 Disember 2024 adalah sekitar RM200,000. 
 

“Encik Mohd Razif bin Abdul Rahman [MOF]: [...] Dari segi kutipan 
penalti Yang Berhormat Dato’ kalau saya boleh share di sini, bermula 
daripada 31 Julai 2022 sehingga 31 Disember 2024— ini mengambil kira 
tempoh audit lah. Jumlah penalti yang kita dah kenakan bagi 
penambahbaikan penyelenggaraan ini dalam RM200,000 bagi tempoh tak 
sampai tiga tahun ini lah, Yang Berhormat.” 22 

 
iii. Kelewatan pembekalan adalah dipengaruhi oleh rantaian 

bekalan industri pasca-COVID, isu kekurangan semikonduktor, 

perubahan pengeluaran model pengilang, serta proses kastam 

 
 
21 Prosiding PAC Bil. 8(b), 17 November 2025, muka surat 13   
22 Prosiding PAC Bil. 8(b), 17 November 2025, muka surat 27   

berkaitan pengecualian cukai kenderaan import yang 

mengambil masa 30 hingga 50 hari. 
 

“Encik Mohd Razif bin Abdul Rahman [MOF]: [...] Kesan utama dia 
wujudnya perbezaan ini selepas daripada post-COVID bila industri 
automobil terkesan dengan pembekalan semi konduktor. So supply chain 
dah berubah. Perkara ini pun disahkan oleh pihak-pihak industri dan MOF 
pun buat sesi libat urus dengan industrilah.” 23 

-------------------------------- 

“Tuan Ts. Zahir bin Hasan [Ahli PAC]: Maknanya membawa erti 
kelewatan yang dalam LKAN punya report ini mungkin di antara 
penyebabnya mungkin di peringkat kementerian, mungkin di peringkat 
MOF dan sudah pasti di peringkat SPANCO jugalah.  

Mohd Razif bin Abdul Rahman [MOF]: Dia ada domino effect, Yang 
Berhormat. So bila pesanan itu lewat dikeluarkan and then by the time 
kenderaan VO dikeluarkan and then dia terikat dengan tarikh tamat 
pajakan dan sebagainya. And then production pula ada, ada masalah dan 
sebagainya. And then apabila dah keluar VO, supplier pula dah stop 
production macam Honda dan sebagainya.  

Tuan Ts. Zahir bin Hasan [Ahli PAC]: So, jadi maknannya the whole 
chain-lah? 

 Mohd Razif bin Abdul Rahman [MOF]: The supply chain, the whole 
supply chain.  

Tuan Ts. Zahir bin Hasan [Ahli PAC]: Supply chain itulah maknanya 
sekarang ini kita tidak boleh zoom in? Tak ada sistem yang boleh zoom 
in. Daripada apa yang dalam Laporan LKAN ini tak boleh zoom in, 
daripada bilangan yang diketengahkan oleh LKAN ini 50 peratus 
disebabkan di peringkat kementerian, 20 peratus di peringkat MOF, 30 
peratus di peringkat SPANCO. Kita tak ada data itulah.  

Mohd Razif bin Abdul Rahman [MOF]: Yang itu data itu yang kita 
dah perhalusi dalam Jawatankuasa Kerja yang kita present those days. 
Kelewatan disebabkan oleh Kerajaan dan kelewatan disebabkan oleh 
pihak manufactures. So, that’s why data itu perlu disahkanlah oleh 
kementerian to really identify. This one kementerian punya fault kah 
ataupun supplier punya fault. But since dia ada domino effect, so first fault 
itu dekat mana itulah sebagai contoh macam dulu dasar Kerajaan 
memang pegang PROTON sahaja.  

And then pada tahun 2019, bila — untuk mengelakkan isu-isu bila 
kebergantungan kepada satu pembekal ia memberi disruptive kepada 
kementerian tak ada alternatif. So, bila kita introduce-kan Honda dan 
Perodua then come another new issue dari segi proses apa orang kata 
pengecualian cukai dan sebagainya. Dari segi technical part antara 
Perodua dengan Kastam. Those tax issues pun hendak ambil masa dekat 
30 ke 50 hari.  

So, 60 hari pun dah lari dah dekat situ. And then, pendaftaran nombor 
dah sebagainya so those are main issues yang kita tengah overcome dari 
segi takrifan itu, Yang Berhormat.” 24 

 

 
 
23 Prosiding PAC Bil. 8(b), 17 November 2025, muka surat 26    
24 Prosiding PAC Bil. 8(b), 17 November 2025, muka surat 38-39 

iv. Pihak MOF telah membangunkan Sistem e-Kereta 2.0 berkuat 

kuasa 1 Januari 2025 yang menghantar makluman automatik 6 

bulan sebelum pajakan tamat bagi mengatasi kelemahan rekod 

manual terdahulu. MOF akan memantau sendiri pajakan bagi 

KRJ, manakala kementerian atau agensi pengguna 

bertanggungjawab memantau Kenderaan Jabatan. 
 

“Mohd Razif bin Abdul Rahman [MOF]: [...] So, MOF bangunkan satu 
sistemlah, Sistem e-Kereta 2.0 nama dia untuk comply dengan klausa 
dalam apa ini perjanjian konsesi ini. So, kalau ikut systemised yang kita 
telah buat efektif 1 Januari 2025, enam bulan sebelum kenderaan itu 
tamat pajakan, akan dihantar notification-lah. Macam KRJ, MOF akan 
pantau sendiri and then bagi KJ, kementerian. Notification untuk 
kementerian mengemukakan pesanan bagi menggantikan kenderaan 
yang akan tamat pajakan tersebut.” 25 

 
5.1.2. Kementerian Dalam Negeri (KDN) 

 

a. Datuk Dr. Awang Alik bin Jeman (Ketua Setiausaha KDN) dalam 

Prosiding Bil. 8(b) bertarikh 17 November 2025 menyatakan 

bahawa: 

 

i. Sehingga Mei 2025, KDN mengendalikan sebanyak 150 unit 

kenderaan konsesi di peringkat kementerian merangkumi lima 

model (Toyota Vellfire, Camry, Proton X70, Honda City, Proton 

Persona). Bagi PDRM sehingga 11 November 2025, sebanyak 

5,581 unit kenderaan konsesi digunakan (1,410 unit di bawah 

CA1 dan 4,171 unit di bawah CA2). 
 

“Datuk Dr. Awang Alik bin Jeman [KDN]: Jadi, untuk makluman 
Yang Berhormat, setakat bulan Mei 2025, Bahagian Khidmat Pengurusan 
KDN mengendalikan sebanyak 150 unit kenderaan konsesi merangkumi 
lima model iaitu Toyota Vellfire, Toyota Camry, Proton X70, Honda City 
dan Proton Persona untuk kegunaan di peringkat kementerian termasuk 
bahagian penguatkuasaan dan kawalan di peringkat cawangan ataupun 
di peringkat negeri, ya. Di samping itu, berdasarkan kepada rekod yang 
ada juga, bilangan kenderaan konsesi yang digunakan oleh Polis Diraja 
Malaysia sehingga 11 November 2025 adalah sebanyak 5,581 unit dan 
daripada jumlah ini, 1,410 unit adalah di bawah kontrak perjanjian ataupun 
CA1, manakala 4,171 unit adalah di bawah kontrak perjanjian CA2.” 26 

 

ii. Bagi menampung kekurangan kenderaan akibat kelewatan 

penggantian, KDN mengambil inisiatif menggunakan kenderaan 

 
 
25 Prosiding PAC Bil. 8(b), 17 November 2025, muka surat 37 
26 Prosiding PAC Bil. 8(b), 17 November 2025, muka surat 3 

sewa dari syarikat lain secara sementara, sekali gus tidak 

menjejaskan perkhidmatan harian kementerian. Sewaan luar 

adalah daripada beberapa pembekal berbeza bagi penggunaan 

di luar Lembah Klang. 
 

“Datuk Dr. Awang Alik bin Jeman [KDN]: Terima kasih, Yang 
Berhormat. Kalau di KDN, biasanya kita tidak ada masalah dari segi 
perkhidmatan dan sebagainya sebab kita ada sewaan kereta juga yang 
kita guna pakai sementara kita mendapat kereta yang dibekalkan oleh 
pihak SPANCO. Jadi, saya fikir dari segi perkhidmatan memang tidak ada 
masalah langsunglah kepada kita sebab perkhidmatan kita, kita masih 
berjalan seperti biasa dan tidak ada gangguan pun dari segi perkhidmatan 
berkenaan.” 27 

 

iii. Penalti KDN terhadap SPANCO adalah tinggi kerana PDRM 

mempunyai bilangan kenderaan yang banyak di seluruh negara 

termasuk di daerah-daerah serta kawasan pedalaman Sabah 

dan Sarawak.  
 

“Datuk Dr. Awang Alik bin Jeman [KDN]: Berkaitan dengan kenapa 
jumlah yang begitu besar di KDN, saya ingat kita semua sedia maklum 
bahawa agensi terbesar yang berada di bawah KDN adalah PDRM. 
PDRM ini ada di seluruh negara. Bukan di Lembah Klang sahaja. Di 
Sabah, di Sarawak, di negeri-negeri lain juga. Dia pergi kepada daerah-
daerah. Setiap satu dia bukan cukup dengan satu, dua kereta. Dia 
memerlukan ada banyak kenderaan dan sebagainya yang diperlukan. 
Jadi saya ingat oleh sebab jumlah yang banyak diperlukan di daerah-
daerah dan di Sabah, Sarawak yang ceruk-ceruk di dalam-dalam itu pun 
maka jumlah yang denda itu pun menjadi tinggi, Yang Berhormat.” 28  

 
iv. Beliau turut berpandangan bahawa pengurusan kenderaan 

berpusat oleh MOF adalah wajar demi keseragaman (uniformity) 

imej kenderaan Kerajaan. 
 

“Datuk Dr. Awang Alik bin Jeman [KDN]: Ada lain sikit Yang 
Berhormat. Kalau sama saya tak perlu cakap pun. Okey, begini ya. Pada 
saya untuk menggambarkan entiti Kerajaan, kita memerlukan uniformity. 
Jadi perlu ada satu central body yang menjaga. Jadi kalau tidak nanti 
saya, KSU KDN pakai kereta PROTON, KSU MINDEF pakai kereta Volvo 
sebab sendiri-sendiri pilih. Jadi kita tak sama. Jadi tak nampak cantik 
untuk imej Kerajaan.  

Pada saya, saya lebih suka biarlah MOF tentukan supaya dia 
uniformity untuk semua kementerian sama. Cumanya dari segi kelewatan 
itu, itu lain ceritalah. Itu lain cerita. Saya bercerita dari segi uniformity itu. 
Itu sahaja Yang Berhormat. Terima kasih.” 29 

 

 
 
27 Prosiding PAC Bil. 8(b), 17 November 2025, muka surat 7 
28 Prosiding PAC Bil. 8(b), 17 November 2025, muka surat 10-11 
29 Prosiding PAC Bil. 8(b), 17 November 2025, muka surat 29 

b. Tuan Ahmad Nizam bin Norali (Setiausaha Bahagian Khidmat 

Pengurusan KDN) dalam Prosiding Bil. 8(b) bertarikh 17 

November 2025 mengesahkan bahawa: 

 

i. Terdapat 113 buah kenderaan (91 kenderaan jabatan dan 22 

kenderaan rasmi jawatan) yang dikesan mengalami kelewatan 

pembekalan di bawah KDN. Pihak KDN telah mengeluarkan 

notis tuntutan denda sebanyak dua kali pada bulan Julai kepada 

SPANCO. 
 

“Tuan Ahmad Nizam bin Norali [KDN]: [...] Setakat ini kita ada 113 
yang kami kesan yang tidak menepati tarikh 60 hari tersebut.  

Dr. Hajah Halimah Ali [Ahli PAC]: Dan... 

Tuan Ahmad Nizam bin Norali [KDN]: Selebihnya dalam tempoh 
itulah. 

Dr. Hajah Halimah Ali [Ahli PAC]: So maknanya selepas itu, apa 
yang dibuat, yang perlu dibuat sebenarnya? 

Tuan Ahmad Nizam bin Norali [KDN]: Kami... 

Dr. Hajah Halimah Ali [Ahli PAC]: Itu di pihak pengguna, kan? 

Tuan Ahmad Nizam bin Norali [KDN]: Yes, betul. 

Dr. Hajah Halimah Ali [Ahli PAC]: Tindakan pihak pengguna. 

Tuan Ahmad Nizam bin Norali [KDN]: Tindakan kami, kami telah 
keluarkan notislah pada bulan Julai, 113 sebanyak dua kalilah dengan 18 
hari bulan sekali untuk pihak SPANCO bayar denda DLP tadilah.” 30 

 

c. Tuan Mohammad Akhir bin Abdul Rahman (Ketua Penolong 

Setiausaha Bahagian Pembangunan KDN) dalam Prosiding Bil. 

8(b) bertarikh 17 November 2025 memaklumkan bahawa: 

 

i. KDN menanggung kos sewaan tambahan dengan anggaran 

sebanyak RM20,000 bagi 10 buah Kenderaan Rasmi Jawatan 

(KRJ) sementara dengan menyewa kenderaan daripada 

syarikat lain menggunakan peruntukan sedia ada Objek Sebagai 

(OS) Kementerian akibat kelewatan penggantian oleh SPANCO. 
 

Tuan Mohammad Akhir bin Abdul Rahman [KDN]: [...] Untuk 
sewaan-sewaan kenderaan ini, ada beberapa yang kami dapatkan 
daripada beberapa pembekal yang berbeza bagi tujuan khusus untuk 
penggunaan di luar Lembah Klang. Terima kasih, YB. 

Datuk Wira Hajah Mas Ermieyati binti Samsudin [Pengerusi PAC]:  
Besar ke jumlah dia? 

 
 
30 Prosiding PAC Bil. 8(b), 17 November 2025, muka surat 5 

Tuan Mohammad Akhir bin Abdul Rahman [KDN]: Tidak, tidak 
besar YB. Sebab kita ada untuk menampung jumlah-jumlah kenderaan 
yang sedia ada di jabatan-jabatan di negeri, sekiranya tidak... 

Datuk Wira Hajah Mas Ermieyati binti Samsudin [Pengerusi PAC]:  
Dalam berapa, boleh — kalau boleh bagi anggaran perbelanjaannya. 

Tuan Mohammad Akhir bin Abdul Rahman [KDN]: Dia dalam tak 
sampai 10 pun sebulan, YB. 

Datuk Wira Hajah Mas Ermieyati binti Samsudin [Pengerusi PAC]:  
10? 

Tuan Mohammad Akhir bin Abdul Rahman [KDN]:  Ya. 
Berdasarkan program, YB. 

Datuk Wira Hajah Mas Ermieyati binti Samsudin [Pengerusi PAC]: 
10 apa? 

Tuan Mohammad Akhir bin Abdul Rahman [KDN]: 10 buah 

Datuk Wira Hajah Mas Ermieyati binti Samsudin [Pengerusi PAC]:  
10 buah dalam jumlah RM? 

Tuan Mohammad Akhir bin Abdul Rahman [KDN]: Purata 10 buah 
sebulan. 

Datuk Wira Hajah Mas Ermieyati binti Samsudin [Pengerusi PAC]:  
10 buah. Kalau dalam RM? 

Tuan Mohammad Akhir bin Abdul Rahman [KDN]: RM dalam — 
kalau dalam RM20,000 tapi tengok jumlah hari penggunaan. 

Datuk Wira Hajah Mas Ermieyati binti Samsudin [Pengerusi PAC]:  
Okey, tak besarlah. 

Tuan Mohammad Akhir bin Abdul Rahman [KDN]: Ya.  

Datuk Wira Hajah Mas Ermieyati binti Samsudin [Pengerusi PAC]:  
Terima kasih.  

Tuan Sim Tze Tzin [Ahli PAC]: Susulan soalan ini, boleh? 

Datuk Wira Hajah Mas Ermieyati binti Samsudin [Pengerusi PAC]:  
Boleh. 

Tuan Sim Tze Tzin [Ahli PAC]: Disebabkan oleh kelewatan SPANCO, 
maka KDN kena sewa kereta. Adakah itu betul? 

Tuan Mohammad Akhir bin Abdul Rahman [KDN]: Betul, YB. Antara 
contohnya adalah bila mana kenderaan rasmi jabatan iaitu milik Yang 
Berhormat Menteri tidak ada penggantian. 

Tuan Sim Tze Tzin [Ahli PAC]: Maka KDN perlu extra cost untuk 
sewa kenderaan kerana kegagalan tersebutlah. Betul? 

Tuan Mohammad Akhir bin Abdul Rahman [KDN]: Betul, YB.  

Tuan Sim Tze Tzin [Ahli PAC]: Jadi, peruntukan itu datang dari mana, 
duit itu? 

Tuan Mohammad Akhir bin Abdul Rahman [KDN]: OS sedia ada, 
YB.” 31 

 
 

 
 
31 Prosiding PAC Bil. 8(b), 17 November 2025, muka surat 7-9 

5.1.3. Kementerian Kesihatan Malaysia (KKM) 

 

a. Dato’ Sri Suriani binti Dato’ Ahmad (Ketua Setiausaha KKM) 

dalam Prosiding Bil. 8(b) bertarikh 17 November 2025 

memaklumkan bahawa: 

 

i. Kelewatan pembekalan memberi implikasi besar kepada 

kewangan kementerian kerana kos pembaikan, 

penyelenggaraan, dan instrumen sampingan (ancillaries) 

kenderaan sedia ada meningkat secara mendadak pada tahun 

kelima dan keenam berbanding tahun pertama pajakan. 
 

“Dato’ Sri Suriani binti Dato’ Ahmad [KKM]: [...] Untuk menjawab 
soalan tadi YB, kesan kepada KKM tidak banyak kepada in terms of 
perkhidmatan. Sebab kami masih lagi mempunyai kenderaan lain yang 
kami boleh gunakan untuk cover tetapi implikasinya ialah pada kewangan 
kerana bayaran repair, maintenance dan ancillaries itu meningkat. 
Automatik akan meningkat kerana kos penyelenggaraan tahun kelima, 
keenam kenderaan kos itu akan meningkat. Dia akan jadi tinggi daripada 
tahun pertama masa kita mula dapat pajakan itu.” 32 

 

ii. Kenderaan bawah konsesi KKM digunakan untuk pegawai 

kanan, van penghantaran barang ke desa, dan pergerakan 

doktor/jururawat ke kawasan pedalaman. 
 

“Dato’ Sri Suriani binti Dato’ Ahmad [KKM]: YB, kenderaan-
kenderaan yang bawah concession untuk KKM ini adalah kebanyakan 
untuk kegunaan pegawai-pegawai JUSA yang dapat kereta.  

Kemudian, ada juga kenderaan-kenderaan seperti van untuk transfer 
barang-barang atau pergerakan ke desa. Itu adalah antara yang kami beri 
perkhidmatanlah. Also, yang kalau di tempat-tempat yang remote tu, kita 
akan ada juga van yang mana doktor-doktor akan — doktor dan jururawat 
akan pergi ke desalah. 

Banyak juga yang dah berusia lah, tapi kita make do again — make do 
with ever, whatever yang kita adalah. Dia bergantung kepada lokasi, YB. 
Kalau tempat tu remote dan jauh, dan tak ada klinik kesihatan yang 
berhampiran untuk mereka datang, then the doctors and the nurses will 
go out. Pergi ke tempat-tempat yang tak dapat dikunjungi oleh merekalah. 
Yang tak ada premis ke klinik kesihatan. So, kita gunakan kenderaan yang 
adalah. Whatever yang boleh dibuat.” 33 

 

 
 
32 Prosiding PAC Bil. 8(b), 17 November 2025, muka surat 8-9 
33 Prosiding PAC Bil. 8(b), 17 November 2025, muka surat 22 

iii. Kenderaan kritikal seperti ambulans bukan di bawah konsesi 

tetapi merupakan aset perolehan yang dilakukan oleh KKM 

sendiri. 
 

“Dato’ Sri Suriani binti Dato’ Ahmad [KKM]: [...] Kalau yang 
berkaitan dengan kenderaan kritikal seperti ambulans itu adalah aset 
kementerian itu sendiri yang mana kami sendiri yang buat perolehan 
tersebut.” 34  

 
iv. Beliau memberikan pandangan bahawa KKM lebih cenderung 

untuk menguruskan perolehan dan penyelenggaraan kenderaan 

jabatan mereka sendiri secara desentralisasi melalui Jabatan 

Kesihatan Negeri demi meningkatkan kecekapan. 
 

“Dato’ Sri Suriani binti Dato’ Ahmad [KKM]: YB maybe I can imagine 
lah kalau ini berlaku in the future. Kita juga akan decentralised juga this 
process. Kita tak akan just be di kementerian itself. Kita mungkin boleh 
distribute untuk tanggungjawab di Jabatan Kesihatan Negeri juga. We can 
do that. Sebabnya YB pagi tadi kami ada berbincang bagaimana kami 
memohon NOC daripada KE, mengambil masa yang sangat lama 
sedangkan kami memerlukan wang untuk terus melaksanakan projek. 
Tapi sebab it so centralised, they are holding the keputusan. 

Sebab itu the inspiration came from that at this morning’s meeting. 
Anything that perhaps kalau dibenarkan kami mengurus sendiri dan 
probably could solve this kelewatan. Untuk efficiency YB, not sebab fed 
up kah apa. It’s efficiency. Kalau itu berlaku, then we would probably akan 
menggunakan Jabatan Kesihatan Negeri juga untuk membuat 
pengedaran this asset tersebut. Kalaulah, kalau. In the future.” 35 

 

b. Puan Siti Salmiah binti Hashim (Pegawai Kenderaan KKM) 

dalam Prosiding Bil. 8(b) bertarikh 17 November 2025 

menerangkan bahawa: 

 
i. Model kenderaan jabatan KKM terdiri daripada Proton X70, 

Honda City, Perodua Aruz, Proton Perdana, dan Proton 

Persona. 
 

“Puan Siti Salmiah binti Hashim [KKM]: [...] Okey, secara basic-nya, 
kenderaan jabatan yang digunakan oleh KKM terdiri daripada Proton X70, 
Honda City, Proton Perdana, Perodua Aruz. So, actually dalam pilihan 
model yang dikeluarkan oleh pihak MOF, ada beberapalah selain 
daripada yang kami nyatakan. Cuma, KKM hanya menggunakan 
kenderaan Persona, Honda City, sebagai kenderaan jabatan. Itu  
sahaja.” 36  

 
 
34 Prosiding PAC Bil. 8(b), 17 November 2025, muka surat 18   
35 Prosiding PAC Bil. 8(b), 17 November 2025, muka surat 29 
36 Prosiding PAC Bil. 8(b), 17 November 2025, muka surat 21 

ii. Penalti kelewatan pembekalan dikenakan kepada SPANCO bagi 

sebanyak 504 buah kenderaan KKM. 
 

“Puan Siti Salmiah binti Hashim [KKM]: [...] So, kalau nak tanya 
berapakah unit untuk penalti, setelah semakan semula sebanyak 504 
kenderaan yang patut dikenakan penalti kepada SPANCO, dan surat pun 
kita telah hantar kepada — MOF telah hantar surat tuntutan penalti 
kepada SPANCO lah. Terima kasih.” 36 

 
iii. KKM tidak membuat tuntutan awal kerana pada permulaan 

kontrak, kementerian pengguna tidak diedarkan salinan kontrak 

atau dimaklumkan mengenai klausa penalti kelewatan 

pembekalan tersebut. 
 

“Puan Siti Salmiah binti Hashim [KKM]: Memang kementerian kena 
buat tuntutan penalti. Cumanya klausa awal berkenaan dengan perjanjian 
itu, semua kementerian tidak dimaklumkan. Jadi, kita tak dapat nak kira 
macam mana nak buat tuntutan tersebut. Terima kasih.” 37 

 

iv. Nilai penalti KKM adalah tinggi berbanding MINDEF kerana 

tempoh kelewatan pembekalan kenderaan KKM adalah jauh 

lebih lama. 
 

“Dr. Hajah Halimah Ali [Ahli PAC]: Soalan tadi kenapa lebih dua kali 
ganda daripada MINDEF, walaupun sama jumlah. 

Dato’ Sri Suriani binti Dato’ Ahmad [KKM]: Mungkin dia ikut tempoh, 
hari, dia mungkin longer, betul tak? 

Puan Siti Salmiah binti Hashim [KKM]: Betul. 

Dato’ Sri Suriani binti Dato’ Ahmad [KKM]: Ah. Lamanya, duration 
tu dia lagi lama. 

Puan Siti Salmiah binti Hashim [KKM]: Ya, betul. Tempoh.” 38 

 
5.1.4. Kementerian Pertahanan (MINDEF) 

 

a. Datuk Lokman Hakim bin Ali (Ketua Setiausaha MINDEF) dalam 

Prosiding Bil. 8(b) bertarikh 17 November 2025 menerangkan 

bahawa: 

 

i. Kelewatan pembekalan konsesi tidak menjejaskan operasi 

Angkatan Tentera Malaysia (ATM) memandangkan kenderaan 

 
 
37 Prosiding PAC Bil. 8(b), 17 November 2025, muka surat 22    
38 Prosiding PAC Bil. 8(b), 17 November 2025, muka surat 21   

khusus bagi operasi tentera dikendalikan di bawah perolehan 

berbeza. 
 

“Datuk Lokman Hakim bin Ali [MINDEF]: [...] So, in this case kalau 
operasi sebenar bagi angkatan tentera definitely would be a different set 
of vehicle military, vehicle dan sebagainya itu kita laksanakan melalui 
procurement, melalui DE dan sebagainya.  

Dalam kes SPANCO ini I think seperti yang analogi tadi itu kenderaan 
yang sedia ada digunakan semaksimumnya sementara menunggu 
kenderaan yang baru. I think daripada segi penjagaan maintenance yang 
baik will allows us to actually dan saya rasa Datuk Wira, we’ll see that a 
lot of our cars because we from the previous konsesi itu maintenance-nya 
baik. 

Maka, operasi perkhidmatan daripada segi pentadbiran dan 
pengurusan juga bagi mungkin KDN, polis pembekalan kereta kenderaan 
bagi polis itu datang daripada SPANCO. Bagi MINDEF, kenderaan khusus 
untuk tentera it’s a different set of perolehan. Tapi daripada segi 
pengurusan dan pentadbiran ia tidak menjejaskan di peringkat 
kementerian.” 39 

 
ii. Beliau menyokong sistem berpusat melalui SPANCO kerana 

kelebihan ekonomi mengikut skala (economy of scale), harga 

diskaun borong, dan keupayaan syarikat menyediakan 

kenderaan ganti serta-merta sekiranya berlaku kerosakan 

mekanikal. 
 

“Datuk Lokman Hakim bin Ali [MINDEF]: […] Pertamanya daripada 
segi where MOF is coming from in terms of contexts. Satu yang my 
colleague indicated with regards to uniformity. But secondly, I think it is in 
terms of also value for money and in terms of savings to the government. 

Satu, if we buy — I think all of us know we go to pasar borong, price is 
cheaper than we go to pasar runcit or kedai runcit in that case. If individual 
Ministries go and purchase or acquire their own vehicles atau kenderaan 
masing-masing, obviously, it’s very difficult to get a very good discounted 
pricing. Keduanya ialah mengisi isu maintenance. I think daripada segi 
logistik, pentadbiran dan kos untuk maintenance sekiranya dilaksanakan 
secara individu juga akan menambahkan kos. So, I understand context 
daripada pihak Kerajaan dan MOF due to the economy of  
scale matter.” 40 

 
5.2. Keterangan Syarikat SPANCO Sdn. Bhd. 

 
5.2.1. Dato’ Azman bin Haji Idris (Ketua Pegawai Eksekutif SPANCO) 

dalam Prosiding Bil. 8(c) bertarikh 18 November 2025 

menerangkan bahawa:  

 

 
 
39 Prosiding PAC Bil. 8(b), 17 November 2025, muka surat 17-18   
40 Prosiding PAC Bil. 8(b), 17 November 2025, muka surat 30-31   

i. Fleet kenderaan Kerajaan terbahagi kepada dua: 15,500 unit 

kenderaan penumpang disediakan secara pajakan oleh 

SPANCO (kereta jabatan dan rasmi jawatan), manakala 

kenderaan milik agensi Kerajaan sendiri (van, bas, lori, 

ambulans, kenderaan taktikal, 4x4) berjumlah 100,000 hingga 

150,000 unit. Oleh itu, konsesi SPANCO hanya meliputi sekitar 

10% hingga 15% sahaja daripada keseluruhan aset kenderaan 

Kerajaan. 
 

“Dato’ Azman bin Haji Idris [SPANCO]: [...] Satu, untuk makluman 
Ahli-ahli Yang Berhormat, fleet Kerajaan adalah terbagi kepada dua 
kategori. Yang pertama, fleet yang disediakan secara pajakan oleh 
syarikat konsesi SPANCO merangkumi kereta jabatan dan kereta rasmi 
jawatan, iaitu passenger vehicle, berjumlah lebih kurang 15,500.  

Kedua, fleet aset Kerajaan sendiri yang terdiri daripada pelbagai 
kategori seperti van, bas, lori, kereta saloon, ambulans, kenderaan 4x4 
dan lain-lain berjumlah lebih kurang antara 100,000 ke 150,000. Apa yang 
SPANCO sediakan melalui konsesi, hanya di dalam anggaran tidak 
melebihi 10 ke15 percent sahaja.” 41 

 

ii. SPANCO menerima notis daripada MOF pada 2 Oktober 2025 

mengenai kelewatan pembekalan 2,869 kenderaan bagi tempoh 

31 Julai 2022 hingga 31 Disember 2024 (iaitu 18.5% daripada 

keseluruhan fleet). 
 

“Dato’ Azman bin Haji Idris [SPANCO]: [...] Kedua, kami telah 
menerima notis dari Kementerian Kewangan bertarikh 2 Oktober 2025 
berkenaan penemuan audit yang dilakukan antara period 31 Julai 2022 
sehingga 31 Disember 2024 yang menyatakan sejumlah 2,869 kenderaan 
lewat dibekalkan, bermakna 18.5 percent dari jumlah keseluruhan 15,500 
fleet.” 41 

 
iii. Kelewatan ini berpunca daripada faktor luaran seperti: 

a) Domino effect akibat pandemik COVID-19 di mana kilang 

pengeluar kenderaan seperti Proton ditutup akibat Perintah 

Kawalan Pergerakan (PKP); 

b) Rundingan perjanjian interim jangka pendek di bawah 

CA1; 

c) Peralihan dari CA1 ke CA2; dan  

d) Kelewatan pengeluaran pekeliling SOP baharu oleh MOF 

yang hanya diterbitkan pada 11 Ogos 2023, setahun 

selepas tarikh kuat kuasa Perjanjian CA2. 
 

 
 
41 Prosiding PAC Bil. 8(c), 18 November 2025, muka surat 3 

“Dato’ Azman bin Haji Idris [SPANCO]: [...] Untuk makluman semua, 
apa yang berlaku adalah kesan langsung dari peristiwa penting yang 
berlaku dalam beberapa tahun sebelumnya.  

Pertama, pandemik COVID-19, 2020 sehingga awal 2022. Pada ketika 
itu PKP dilaksanakan beberapa kali menyebabkan banyak industri dan 
kilang terpaksa ditutup. Kilang PROTON dan lain-lain tidak terkecuali 
mengakibatkan pengeluaran kereta terjejas.  

(b) perjanjian interim dan negotiation dengan syarikat yang diberi LOI 
sedang berjalan ketika itu. Ini menyebabkan banyak keputusan berkaitan 
pembekalan tertangguh.  

(c) peralihan dari perjanjian konsesi yang lama, CA1 kepada konsesi 
yang baru, CA2 juga berlaku dalam tempoh masa yang lebih kurang 
sama.  

Oleh itu, pekeliling dan SOP baru tidak dapat dikeluarkan seawal 
mungkin. Pekeliling pertama hanya dikeluarkan pada 11 Ogos 2023 oleh 
Kementerian Kewangan iaitu lebih setahun selepas tarikh kuat kuasa 
Perjanjian CA2, yang mana ada berlaku sedikit kekhilafan pada taksiran 
perjanjian.” 41 

 
iv. SPANCO telah menghantar laporan prestasi bulanan dan 

mengadakan mesyuarat berkala dengan MOF namun denda 

lewat pembekalan tidak patut dikenakan jika kelewatan bukan 

berpunca daripada kesalahan SPANCO melainkan masalah 

pengilang, berdasarkan klausa pengecualian kontrak. 
 

“Dato’ Azman bin Haji Idris [SPANCO]: [...] Kita agak terkesan 
dengan informasi daripada penemuan audit mengatakan kita tidak 
menghantar notis yang perlu. Kalau Ahli PAC lihat, bukan hanya kereta 
by kereta yang kita hantar, setiap bulan kita akan ada laporan prestasi 
kepada Kementerian Kewangan. Setiap bulan. Even masa COVID pun 
kami hantar. Selebih daripada itu, kita ada mesyuarat bulanan dengan 
Kementerian Kewangan yang mana semua laporan prestasi ini 
dibentangkan secara jelas. Jadi, kalau diambil dalam tempoh 30 hari, 
kalau setiap bulan kita buat, memang dalam tempoh 30 hari itu memang 
ada notis-notis, mesyuarat-mesyuarat dan laporan yang kami kemukakan 
tanpa terkecuali masa COVID pun. Kita tetap hantar.” 42 

-------------------------------- 

“Dato’ Azman bin Haji Idris [SPANCO]: [...] Dalam syarat itu 
menyatakan sekiranya kesalahan itu adalah berpunca daripada bukan 
SPANCO, maknanya not SPANCO’s fault, jadi kita tak sepatutnya 
dipenalti.” 43 

 
v. Struktur saham SPANCO kekal tidak berubah sejak tahun 1993, 

iaitu 51% milik Bumiputera (kini dipegang oleh beberapa orang 

pemegang saham) dan 49% dimiliki keluarga Tan Sri Robert Tan 

Hua Choon. 
 

 
 
42 Prosiding PAC Bil. 8(c), 18 November 2025, muka surat 9 
43 Prosiding PAC Bil. 8(c), 18 November 2025, muka surat 21 

“Dato’ Wira Dr. Ku Abd Rahman bin Ku Ismail [Ahli PAC]: Siapa 
pemilik saham SPANCO? 

Dato’ Azman bin Haji Idris [SPANCO]: Untuk makluman, pemilik 
saham SPANCO dia ada dua kategori. Sekarang ini 51 percent adalah 
milik Bumiputera.  
49 percent dimiliki oleh keluarga Yang Berbahagia Tan Sri Robert Tan. 

Yang bumiputera, dulu janda Dato’ Osman. Dia meninggal tahun lepas 
dan telah diambil oleh anak dia, Encik Shahrin dan seorang lagi Encik 
Rashid pun telah meninggal dan telah diberi kepada –– ada dua, tiga 
shareholders baru yang masuklah. Tapi kami tetap dengan komposisi 49 
non-bumi, 51 bumiputera, sehingga sekarang.” 44 

 
5.2.2. Encik Mohamed Shaheeran Jalalludin (Ketua Pegawai Operasi 

SPANCO) dalam Prosiding Bil. 8(c) bertarikh 18 November 2025 

telah menerangkan perkara berikut: 

 
i. Perincian sejarah kontrak konsesi kenderaan Kerajaan:  

a) Perjanjian Konsesi pertama (CA1) ditandatangani pada 30 

Oktober 1993, berkuat kuasa selama 25 tahun dari 1 

Januari 1994 hingga 31 Disember 2018.  

b) Seterusnya, beberapa siri perjanjian interim dijalankan 

bagi enam bulan bagi setiap siri dari 1 Januari 2019 hingga 

30 Julai 2022.  

c) Surat Niat (LOI) rundingan diterima pada 11 Jun 2021, dan 

kontrak Perjanjian Konsesi baharu (CA2) akhirnya 

ditandatangani pada 31 Januari 2022, dikuatkuasakan 

pada 31 Julai 2022 hingga 30 Julai 2037 selama 15 tahun.  
 

“Encik Mohamed Shaheeran Jalalludin [SPANCO]: […] Jadi, saya 
mulakan serba sedikit tentang latar belakang Perjanjian Konsesi Bersama 
Kerajaan Persekutuan sejak tahun 1993 yang telah ditandatangani pada 
30 Oktober dan berkuat kuasa pada 1 Januari 1994 yang berlangsung 
selama 25 tahun dan berakhir pada 31 Disember 2018. 

Setelah itu, beberapa siri perjanjian secara interim bagi tempoh setiap 
enam bulan bermula dari 1 Januari 2019 hinggalah ke 30 Julai 2022 telah 
dimeterai antara syarikat konsesi SPANCO bersama Kerajaan 
Persekutuan. Setelah itu, barulah perjanjian konsesi baharu iaitu CA2 
(Concession Agreement 2) ditandatangani pada 31 Januari 2022 dan 
mula dikuatkuasakan pada 31 Julai 2022 sehingga 30 Julai 2037.” 45 

 
ii. Kelewatan penggantian kenderaan adalah disebabkan oleh 

masalah pengilang mendapatkan komponen semikonduktor 

global, lambakan pesanan tertunggak (backlog), penukaran 

 
 
44 Prosiding PAC Bil. 8(c), 18 November 2025, muka surat 19 
45 Prosiding PAC Bil. 8(c), 18 November 2025, muka surat 4 

pengeluaran varian model kenderaan, serta faktor luar jangka 

seperti insiden kebakaran kapal kargo pelayaran pada tahun 

2025 yang membawa kenderaan konsesi ke Sabah dan 

Sarawak, mengakibatkan kenderaan tertahan selama 5 bulan 

oleh syarikat insurans dan pelabuhan. 

 
“Encik Mohamed Shaheeran Jalalludin [SPANCO]: […] Setelah itu 

pada tahun 2021 kita mengalami lagi satu impak akibat domino effect 
daripada COVID-19 iaitu kekurangan komponen semikonduktor yang juga 
merupakan masalah global pada ketika itu yang menyebabkan gangguan 
kepada pengeluaran kenderaan bukan sahaja di Malaysia tetapi di seluruh 
dunia.  

Seterusnya domino effect satu lagi telah berlaku iaitu pada 2022. 
Proton pihak pembekal atau pada ketika itu Proton tidak dapat 
membekalkan kenderaan-kenderaan yang telah dipesan oleh Kerajaan 
pada ketika itu. Bukan sekadar pesanan semasa tetapi juga membekalkan 
kenderaan backlog yang telah berlaku dari tahun 2020.” 46 

-------------------------------- 

“Encik Mohamed Shaheeran Jalalludin [SPANCO]: […] So, kalau di 
sini kita lihat selepas itu, pesanan kenderaan yang di — kita terpaksa 
selepas pesanan yang original tersebut menggantikan, digantikan dengan 
model yang baharu, SPANCO telah mengembalikan semula pesanan-
pesanan tersebut kepada kementerian untuk dikemukakan semula dan 
dua hari selepas itu, pesanan kenderaan baharu yang diterima, kami 
terima melalui sistem e-Kereta. 

So, cepat, kementerian ini buat ambil tindakan yang cepat juga selepas 
mendapat kelulusan model yang telah diluluskan oleh Kementerian 
Kewangan. Setelah itu, kita keluarkan PO terus kepada pengilang dua hari 
selepas itu dan pada 20 hari bulan April iaitu 34 hari selepas itu, Honda 
Malaysia pula telah memaklumkan mereka hanya dapat membekalkan 
250 unit Honda City 1.5L E bermula dari Mei sehingga Julai kerana model 
tersebut akan dihentikan pengeluarannya bagi memberi laluan kepada 
model baru, facelift pada ketika itu. 

Jadi, the whole deal process had to be reboot. Honda mengemukakan 
sebut harga baru dan kemudian MOF mengeluarkan ataupun meluluskan 
model baharu tersebut dengan kos pajakan baharu iaitu Honda City 1.5 
varian S. Yang ini yang telah diluluskan pada 30 hari bulan Oktober dan 
empat hari selepas itu, Honda telah mengemukakan ataupun 
mengembalikan semula PO yang telah kita beri kepada mereka sebelum 
itu dan kita mengeluarkan PO baru setelah itu.  

[...] 

Tapi apa yang kami ingin tekankan di sini, di sini adalah di mana 
kelewatan tersebut disebabkan oleh pengilang ataupun pembekal dan 
sebelum itu adalah kelulusan model yang telah diluluskan oleh  
Kerajaan.” 47 

-------------------------------- 

“Encik Mohamed Shaheeran Jalalludin [SPANCO]: Seterusnya 
agihan kepada pembekal untuk penghantaran kenderaan ke Sabah, 

 
 
46 Prosiding PAC Bil. 8(c), 18 November 2025, muka surat 6 
47 Prosiding PAC Bil. 8(c), 18 November 2025, muka surat 47 

Sarawak. Yang ini juga tergantung kepada jadual perkapalan dan juga 
situasi-situasi tertentu. Contohnya pada penghujung tahun lepas, awal 
bulan November, sebahagian besar daripada penghantaran kenderaan 
konsesi ke Sabah, Sarawak telah terganggu akibat daripada kebakaran 
yang telah berlaku dan setelah kebakaran itu selesai, kereta-kereta 
tersebut tidak dapat dikeluarkan daripada kargo dan terpaksa kami 
menunggu hampir lima bulan hanya untuk memastikan kenderaan 
tersebut boleh diperbaiki dan dibekalkan dan sebagainya. 

Puan Teresa Kok Suh Sim [Naib Pengerusi PAC]: Boleh saya tanya 
kebakaran apa itu, kebakaran satu kapal itu? 

Encik Mohamed Shaheeran Jalalludin [SPANCO]: Di dalam kapal 
tersebut sewaktu pelayaran dan kapal tersebut terpaksa patah balik. Dan 
disebabkan kes itu melibatkan kenderaan-kenderaan lain yang juga 
melibatkan kenderaan import, jadi pihak insurans terlibat, pihak berkuasa 
terlibat dan sebagainya. Ia merupakan salah satu kes yang agak besar 
pada tahun 2025 ini, Dato’. 

Dato’ Azman bin Haji Idris [SPANCO]: Kapal itu terbakar, YB. Tapi 
kereta kita ada yang affected, ada yang tak affected. Cumanya bila 
melibatkan insurans, syarikat kapal dan insurans tak bagi keluarkan 
kereta itu. Kita tak boleh nak buat pembaikan pun sebab dia kena menilai 
dulu. Itu yang lima bulan.  

Jadi, kalau jadi macam ini, macam manalah kami nak menyerahkan 
dalam tempoh 60 hari. So memang kalau carta alir ini tengok YB 
Pengerusi, memang 60 hari itu adalah satu tarikh atau tempoh yang tak 
ada orang pun mampu buat.” 48 

 
iii. Pihak SPANCO telah menganalisis 1,035 notis penalti daripada 

MINDEF dan KKM, di mana: 

a) Sebanyak 493 kes masih berada di bawah tempoh 

Perjanjian Tahap Perkhidmatan (Service Level Agreement, 

SLA) kontrak iaitu 60 hari bekerja selepas tarikh tamat 

tempoh pajakan kenderaan lama; 

b) Selebihnya disebabkan pesanan kementerian lewat 

dihantar (kurang 6 bulan dari tarikh pajakan tamat);  

c) 75 buah kenderaan lewat dibekalkan oleh pengilang; dan 

d) Gangguan sistem dalaman SPANCO telah melambatkan 

pengeluaran pesanan pembelian kepada pembekal. 
 

“Encik Mohamed Shaheeran Jalalludin [SPANCO]: [...] Okey, 
daripada 1,035 notis tuntutan yang kami terima, kami telah melakukan 
analisa dan secara asasnya, terdapat daripada analisa yang telah 
dilakukan, ada terdapat tiga sebab ataupun faktor yang telah 
mengakibatkan ataupun yang telah kami berjaya kenal pasti, ya. Dan, 
sebahagian besarnya adalah 493 daripada 1,035 tersebut sebenarnya 
pembekalan tersebut ataupun pembekalan kenderaan konsesi tersebut 
telah berlaku atau dilakukan dalam tempoh SLA (Service Level 
Agreement) yang telah dipersetujui iaitu dalam tempoh 60 hari bekerja 
selepas tarikh tamat pajakan LAD. 

 
 
48 Prosiding PAC Bil. 8(c), 18 November 2025, muka surat 20-21. 

Kedua ialah pesanan kenderaan yang telah kami terima daripada pihak 
kementerian terbabit adalah kurang daripada enam bulan daripada tarikh 
tamat pajakan kenderaan-kenderaan tersebut. 

Ketiga adalah disebabkan oleh kelewatan daripada pembekal iaitu 75 
kenderaan atau 75 kes, dan kami akui juga iaitu yang keempat, kelewatan 
tersebut berlaku akibat daripada kelewatan pengeluaran PO kepada 
pengilang yang berlaku pada ketika itu kerana sistem upgrade yang telah 
berlaku pada ketika pesanan kenderaan tersebut dikemukakan pada 
kami. 

Dan kelewatan itu telah menyebabkan pesanan belian kepada pihak 
pengilang juga lewat dikemukakan kepada mereka.” 49 

 
6. PENEMUAN PAC 

 
6.1. Kelemahan Sistem Pengurusan Secara Manual (Pra-2025) 

 

Sebelum pelaksanaan sistem digital yang dikemas kini pada 1 Januari 2025, 

pengurusan pendaftaran dan pemantauan kenderaan konsesi di peringkat MOF 

dan kementerian pengguna sebahagian besarnya dilakukan secara manual 

melalui Sistem e-Kereta 1.0. Sistem ini berpandukan struktur Perjanjian CA1 

lama, tidak fleksibel untuk membolehkan pengemaskinian maklumat pesanan 

secara real-time dan perlu dibuat secara manual melibatkan 15,000 kenderaan, 

serta tidak mempunyai fungsi-fungsi seperti pengesanan dan makluman 

automatik bagi kelewatan, tamat tempoh pajakan, serta lokasi keberadaan 

kenderaan. Kelemahan integrasi digital antara sistem manual MOF dengan 

platform pengurusan kenderaan SPANCO telah mewujudkan rantaian kelewatan 

dalam pengeluaran pesanan pembelian (Purchase Order, PO) kepada pengilang 

kenderaan. 
 

“Mohd Razif bin Abdul Rahman [MOF]: Dulu kita panggil Sistem e-Kereta 1.0 lah so dia 
punya servis dia ikut klausa CA1 which is very straightforward punya klausa. Then what 
happened, those day macam yang kita bentang hari itu ada keadaan VO dikeluarkan tak boleh 
nak buat pindaan melalui sistem. So kena buat manual. So, so nak uruskan 12,000, 15,000 car 
manual those days quite challenging-lah.” 50 

-------------------------------- 

“Mohd Razif bin Abdul Rahman [MOF]: Sistem baharu yang kita efektif 1 Januari ini, 1 
Januari 2025 bersama dengan fleet management system. So, memang cater kelima-lima isu 
yang dibuat teguran oleh Jabatan Audit Negara lah. Pengesanan kelewatan, notifikasi 
kelewatan, pengesanan kenderaan, rekod kenderaan-kenderaan ikut lokasi keberadaan by 
kementerian. 

So, dengan satu proper dashboard itu, so bermula daripada tahun ini memang saya boleh 
control, kita boleh tengok by kementerian. By kementerian, dan by individu. So, kalau si official 

 
 
49 Prosiding PAC Bil. 8(c), 18 November 2025, muka surat 41.  
50 Prosiding PAC Bil. 8(b), 17 November 2025, muka surat 37-38   

punya itu, kita boleh tahu siapa pengguna sebelum ini, termasuk maklumat saman. Termasuk 
maklumat saman, kesalahan lalu lintas dan sebagainya.” 51 

-------------------------------- 

“Datuk Dr. Shahrazat binti Haji Ahmad [MOF]: [...] Isu kelewatan penggantian memang 
dalam pandangan kami, sebab pada last year bila kita tengok isu penggantian lambat. Isu 
penggantian lambat disebabkan itulah pada tahun lepas kita mulakan bagaimana prosesnya 
untuk semua kementerian lebih alert untuk mula proses VO itu lebih awal. 

 Itulah yang kita mula sistem eKereta dengan sistem di SPANCO, kita daripada last 
year lagi cuba untuk di-integrate dan berjaya dibuat. Tetapi isu yang dibangkitkan oleh audit 
adalah penalti yang tidak dikutip. Isu kelewatan kami dah kenal pasti dan itu antara langkah 
kami integrate-kan sistem eKereta dengan sistem SPANCO untuk kita dapat makluman yang 
lebih awal untuk 15,000 kereta yang ada dalam fleet.” 52 

 

6.2. Kegagalan Mengedarkan Kontrak dan Kurang Kefahaman Kementerian 

Pengguna 

 

Antara punca kelewatan penguatkuasaan pengenaan penalti lewat adalah 

disebabkan kegagalan MOF mengedarkan salinan penuh atau perincian klausa 

kontrak CA2 kepada kementerian dan agensi pengguna pada peringkat awal kuat 

kuasa perjanjian. Akibatnya, kementerian dan agensi pengguna berada dalam 

keadaan tidak tahu bahawa tanggungjawab untuk memulakan dan mengira 

tuntutan penalti kelewatan pembekalan kenderaan baharu terletak di bawah 

bidang kuasa masing-masing. Kementerian dan agensi pengguna hanya 

mengeluarkan notis penalti secara konsisten bagi kes kegagalan menyiapkan 

penyelenggaraan kenderaan dalam tempoh yang ditetapkan. 
 

“Encik Thean Ming Fatt [MOF]: [...] Untuk jawab soalan YB, memang ada dua jenis 
tuntutan yang perlu dikeluarkan. Kalau untuk Kereta Rasmi Kerajaan, tuntutannya kenderaan 
rasmi jawatan yang digunakan oleh timbalan-timbalan menteri, menteri, JUSA C ke atas, 
tuntutannya patut dikeluarkan oleh MOF. Untuk kereta yang selain daripada KRJ, tuntutan patut 
dikeluarkan oleh kementerian masing-masing. Kementerian pengguna lah. 

So, seperti sedia maklum dalam I think dalam persidangan semalam pun, kementerian 
memaklumkan, mereka tidak mengetahuinya sebab salinan kontrak kita belum edarkan lagi 
pada masa itu. So, mereka tak — Saya rasa mereka tidak tahu tanggungjawab untuk 
mengeluarkan notis. Itu sahaja. 

Puan Teresa Kok Suh Sim [Naib Pengerusi PAC]: Oh. Ada sesiapa mahu buat 
tambahan? [Ketawa] 

Encik Thean Ming Fatt [MOF]: Selepas ini, sebab kita dah edarkan salinan kontrak 
tersebut yang berkaitan dengan tanggungjawab kementerian yang pengguna lah. So, saya 
rasa selepas ini masalah ini tidak akan timbul lah.” 53 

-------------------------------- 

“Puan Siti Salmiah binti Hashim [KKM]: Memang kementerian kena buat tuntutan penalti. 
Cumanya klausa awal berkenaan dengan perjanjian itu, semua kementerian tidak 

 
 
51 Prosiding PAC Bil. 8(b), 17 November 2025, muka surat 45 
52 Prosiding PAC Bil. 8(a), 3 November 2025, muka surat 24 
53 Prosiding PAC Bil. 8(c), 18 November 2025, muka surat 17 

dimaklumkan. Jadi, kita tak dapat nak kira macam mana nak buat tuntutan tersebut. Terima 
kasih.” 54 

-------------------------------- 

“Encik Thean Ming Fatt [MOF]: [...] Tapi untuk pesanan kelewatan ini, ya lah, tapi untuk 
kerja-kerja pembaikan, kementerian memang maklum. That’s why ada lah memang mereka 
akan keluarkan notis untuk kelewatan servis yang dibuat oleh SPANCO. Itu memang ada. 
Sebab memang kita ada edarkan surat edaran kepada kementerian untuk mengenakan 
kelewatan lah jika SPANCO gagal siapkan servis yang dalam tempoh yang ditetapkan. I think 
semalam kita pun ada maklumkan. 

Daripada lapan jenis servis yang kita tetapkan, lima jenis servis yang ada kelewatan, 
kementerian memang mengeluarkan notis secara konsisten dan SPANCO dah bayar jumlah 
denda yang dikenakan.” 55 

 

6.3. Kesilapan Taksiran "Trigger Point" Tarikh Mula Pengenaan Penalti 

Lewat dalam Pekeliling MOF 

 

Surat edaran MOF bertarikh 11 Ogos 2023 yang dijadikan asas pengauditan oleh 

Jabatan Audit Negara tidak mencerminkan intipati perjanjian CA2 yang sebenar 

kerana meletakkan pengiraan tempoh 60 hari pembekalan kenderaan bermula 

secara mandatori dari tarikh pesanan kenderaan (VO) dikeluarkan, dan bukan 

daripada tarikh tamat pajakan. 

 

Akibatnya, sekiranya kementerian atau agensi pengguna menghantar pesanan 

penggantian lebih awal daripada 6 bulan sebelum tarikh pajakan tamat, penalti 

lewat pembekalan mula dikira dalam sistem walaupun kenderaan lama masih 

digunakan dan belum tamat pajakan. Walau bagaimanapun, perkara ini telah 

dibetulkan oleh pihak MOF melalui surat edaran baharu bertarikh 15 Mei 2025.  
 

“Encik Mohamed Shaheeran Jalalludin [SPANCO]: Okey, terima kasih. So, jadi kami 
teruskan kepada surat-surat edaran ya. Yang ini adalah kenapa kami ingin buat recap sedikit 
tentang ini kerana ini adalah trigger point kepada dapatan audit yang diadakan baru-baru ini. 

Dapatan audit yang telah dikemukakan baru-baru ini adalah bersandarkan daripada surat 
edaran yang ini yang bertarikh 11 Ogos 2023 di mana kalau kami boleh tarik perhatian YB-YB 
sekalian ke halaman kedua yang mengatakan, “Perlu memastikan kenderaan gantian bagi 
menggantikan kenderaan yang tamat pajak atau pajakan dihantar oleh SPANCO tidak melebihi 
60 hari bekerja daripada tarikh pesanan kenderaan ataupun VO dikeluarkan”. Yang ini yang 
ada kekeliruan ataupun salah tafsir yang kami maksudkan tadi. 

 Kerana apabila ini berlaku, laporan penemuan audit pada bulan Jun 2025 adalah 
bersandarkan kepada surat edaran ini. Bila bersandarkan kepada poin yang baru dinyatakan 
tadi, terdapat kekeliruan maklumat kerana sekiranya trigger point tersebut bermula dari tarikh 
pesanan kenderaan itu dikemukakan berbanding dengan tarikh tamat pajakan kenderaan 
tersebut yang mungkin satu tahun atau enam bulan selepas itu, yang itu adalah tidak wajar 
untuk dikenakan atau dijadikan sebagai SLA ataupun dikenakan penalti.  

 
 
54 Prosiding PAC Bil. 8(b), 17 November 2025, muka surat 22 
55 Prosiding PAC Bil. 8(c), 18 November 2025, muka surat 17-18 



      PENYATA JAWATANKUASA KIRA-KIRA WANG NEGARA PARLIMEN 
BERHUBUNG PENGURUSAN KENDERAAN KERAJAAN DI BAWAH  

PERJANJIAN KONSESI DI BAWAH KEMENTERIAN KEWANGAN 

 

29 

Jadi, surat edaran yang dikeluarkan ini adalah bukan a true reflection of the concession 
agreement dan terma sebenar di dalam perjanjian konsesi tidak ditunjukkan ataupun tidak tepat 
di dalam surat edaran ini. Jadi, selepas itu apabila kami dapat tahu tentang perkara ini, kami 
telah kemukakan maklum balas kepada Kementerian Kewangan untuk menambahbaikkan 
surat edaran tersebut, yang warna kuning itu seperti yang dipaparkan di skrin di hadapan bagi 
menggunakan trigger point yang berbeza bagi program penggantian iaitu sekiranya program 
penggantian kenderaan tersebut ataupun pesanan kenderaan tersebut dikemukakan selepas 
tarikh pajakan tersebut berakhir. Jadi, trigger point baharu yang perlu digunakan ialah tarikh 
VO.  

 Tetapi sekiranya VO ataupun pesanan kenderaan tersebut dihantar enam bulan 
sebelum, jadi trigger point untuk penggantian tersebut atau SLA tersebut ialah pada tarikh 
tamat pajakan kereta tersebut. Jadi, whichever comes later maksudnya. Yang itu yang telah di 
— Selepas itu Kementerian Kewangan telah mengambil langkah proaktif dan telah 
mengeluarkan surat edaran baharu bertarikh 15 Mei 2025 dan telah mengambil kira maklum 
balas yang telah dikemukakan kepada Kementerian Kewangan. So, jadi berdasarkan itu kami 
berasakan dapatan audit yang telah dikeluarkan bersandarkan surat edaran yang lama iaitu 
bertarikh 11 Ogos adalah tidak tepat sama sekali.” 56 

 

Penggantian kenderaan sepatutnya bermula pada tarikh tamat pajakan, dan 

bukannya 60 hari selepas tarikh pesanan kerana ia akan menyebabkan 

berlakunya lebihan kenderaan sekiranya pesanan dibuat lebih daripada 60 hari 

sebelum pajakan tamat. 

 

6.4. Masalah Logistik Domestik dan Kekangan oleh Agensi Lain 

 

Proses penyerahan kenderaan yang telah siap dipasang turut terjejas oleh 

kelemahan logistik dan birokrasi agensi penguatkuasaan Kerajaan yang di luar 

kawalan syarikat konsesi. Antaranya: 

 

6.4.1. Bekalan Cukai Jalan 

 
Pendaftaran lesen kenderaan perdagangan SPANCO bagi kenderaan 

pajakan Kerajaan tertangguh sehingga 34 hari selepas penerimaan 

dokumen pendaftaran kenderaan daripada pengilang disebabkan ketiadaan 

stok kertas cukai jalan di seluruh negara yang perlu dikeluarkan oleh Jabatan 

Pengangkutan Jalan (JPJ). 
 

“Encik Mohamed Shaheeran Jalalludin [SPANCO]: [...] Untuk menjawab soalan YB 
Wangsa Maju tadi, tak ada sebab kenapa kami nak melengah-lengahkan pendaftaran 
ataupun penyediaan kereta ini sebab kalau boleh kami terima pesanan itu hari ini, kalau 
boleh besok nak daftar. Sebab lagi lambat kami daftar atau sediakan kenderaan tersebut, 
lagi lambat collection yang kami boleh dapat daripada pihak Kerajaan atau kementerian 
yang terbabit. 

Okey setelah itu, 34 hari setelah itu baru kami dapat cukai jalan dicetak daripada pihak 
JPJ. Pada ketika itu, pihak JPJ di seluruh negara, terdapat masalah stock road tax. Road 

 
 
56 Prosiding PAC Bil. 8(c), 18 November 2025, muka surat 31-32 

tax tak ada stok pada ketika itu, nationwide. It was a nationwide issue dan biasanya apa 
yang berlaku bila kami menghantar dokumen pendaftaran sehari atau dua hari selepas 
itu, kita akan menerima road tax, insurance life dan kita boleh agihkan kereta-kereta 
tersebut. 

Tetapi pada ketika itu, disebabkan ketiadaan stok cukai jalan di satu negara, ia telah 
mengambil masa 34 hari. Dan setelah itu, satu hari selepas itu, akaun pukal diwujudkan 
oleh Kementerian Kesihatan dan kita terus serahkan kereta kepada pengguna.” 57 

 

6.4.2. Pembelian nombor plat kenderaan 

 
Urusan pembelian nombor plat kenderaan terutamanya bagi kenderaan 

untuk kegunaan menteri boleh mengambil masa berbulan-bulan khususnya 

bagi siri nombor kenderaan yang belum dikeluarkan oleh JPJ. 
 

“Dato’ Azman bin Haji Idris [SPANCO]: Tak adalah. Itu kapal terbakar contoh saja 
YB, contoh saja. Dia banyak yang berlaku. Contohnya kalau kereta kita dah bagi untuk 
satu Menterilah contoh. Kereta dah siap, tapi Menteri itu kata saya nak beli nombor, 
nombor kenderaan. Nombor kenderaan itu lagi tiga bulan baru keluar, baru boleh diambil 
di JPJ. Dia belum running. Jadi, kami terpaksa tunggulah. Itu antara contoh lainlah.” 58 

 

6.4.3. Pelepasan Kastam  

 
Urusan permohonan pengecualian cukai kereta import dan proses teknikal 

antara pengilang dengan Jabatan Kastam Diraja Malaysia mengambil masa 

antara 30 hingga 50 hari, yang secara langsung memberi kesan terhadap 

peruntukan tempoh 60 hari pembekalan kenderaan. 
 

“Mohd Razif bin Abdul Rahman [MOF]: [...] And then pada tahun 2019, bila — untuk 
mengelakkan isu-isu bila kebergantungan kepada satu pembekal ia memberi disruptive 
kepada kementerian tak ada alternatif. So, bila kita introduce-kan Honda dan Perodua 
then come another new issue dari segi proses apa orang kata pengecualian cukai dan 
sebagainya. Dari segi technical part antara Perodua dengan Kastam. Those tax issues 
pun hendak ambil masa dekat 30 ke 50 hari.  

So, 60 hari pun dah lari dah dekat situ. And then, pendaftaran nombor dah sebagainya 
so those are main issues yang kita tengah overcome dari segi takrifan itu, Yang 
Berhormat.” 59 

 

6.5. Prosiding Mahkamah ke atas SPANCO 

 

SPANCO kini terlibat dalam proses undang-undang di mahkamah bagi dua kes 

iaitu: 

 
 
57 Prosiding PAC Bil. 8(c), 18 November 2025, muka surat 42 
58 Prosiding PAC Bil. 8(c), 18 November 2025, muka surat 22 
59 Prosiding PAC Bil. 8(b), 17 November 2025, muka surat 38-39 

a. Kes semakan kehakiman (judicial review) yang dikemukakan oleh 

Syarikat Cekap Urus Sdn Bhd (Konsortium Berjaya-Naza) iaitu syarikat 

tempat pertama yang memenangi RFP terhadap Kerajaan Malaysia dan 

MOF atas pembatalan Surat Niat perolehan kontrak konsesi kedua. 

SPANCO merupakan defendan ketiga dalam kes ini. 

 

b. Kes jenayah di bawah siasatan Suruhanjaya Pencegahan Rasuah 

Malaysia (SPRM) berhubung dakwaan Pengerusi SPANCO, Tan Sri 

Robert Tan Hua Choon memperdayakan Kerajaan mengenai syarat 

pematuhan kuota ekuiti pegangan 30% saham Bumiputera bagi 

mendapatkan tender kontrak pembekalan kenderaan konsesi. 
 

“Tuan Chang Ching [SPRM]: Selamat petang Yang Berhormat Pengerusi. 
Biasanya SPRM itu siasat itu hari itu isu adalah berkaitan dengan yang pemegang 
saham SPANCO yang di bumiputera yang di bawah 30 percent itu, yang fasal kes 
itu. 

Datuk Wira Hajah Mas Ermieyati binti Samsudin [Pengerusi PAC]: Oh, yang 
itulah, yang itu sahaja. 

Tuan Chang Ching [SPRM]: Ya, yang itu, ya. 

Datuk Wira Hajah Mas Ermieyati binti Samsudin [Pengerusi PAC]: 
Maksudnya memang dah ada siasatan. 

Tuan Chang Ching [SPRM]: Yes, yang di mana yang untuk SPANCO itu yang 
kita pun dakwa di mahkamah dah. So, masih dalam proses prosiding mahkamah. 
Terima kasih. 

Dato’ Wira Dr. Ku Abd Rahman bin Ku Ismail [Ahli PAC]: Jadi SPRM dah buat 
siasatan lah tapi isu yang berbeza lah. 

Tuan Chang Ching [SPRM]: Ya, isu berbeza. 

Dato’ Wira Dr. Ku Abd Rahman bin Ku Ismail [Ahli PAC]: So, ia punya 
keputusan tak tahu lagi lah? 

Tuan Chang Ching [SPRM]: Masih dalam prosiding mahkamah. 

Dato’ Wira Dr. Ku Abd Rahman bin Ku Ismail [Ahli PAC]: Ia mengenai saham 
lah? 

Tuan Chang Ching [SPRM]: Yes, fasal bumiputera punya pegangan saham. 
Terima kasih, Pengerusi.” 60  

-------------------------------- 

“Puan Teresa Kok Suh Sim [Naib Pengerusi PAC]: Pengerusi, saya nak tanya 
apa yang kita baca dalam media ialah Tan Sri Vincent Tan sangat marah selepas 
konsortiumnya hilang peluang untuk menguruskan konsesi kenderaan kerajaan. So, 
beliau tuduh kepada kerajaan sebenarnya telah bagi dia letter of intent pada 2018-
2019 yang mana dia sepatutnya dapat award ini tetapi selepas itu ia ditarik balik. 

So, selepas itu dia saman kerajaan dan juga SPANCO ke mahkamah, kan? So, 
actually what’s happening? [Ketawa] Apa yang berlaku? 

 
 
60 Prosiding PAC Bil. 8(a), 3 November 2025, muka surat 37-38 

Datuk Dr. Shahrazat binti Haji Ahmad [MOF]: Tindakan mahkamah to be exact 
pihak disaman yang pertama ialah Kerajaan Malaysia, yang kedua Kementerian 
Kewangan, yang ketiga ialah SPANCO. Perjalanan proses perundangan masih 
berjalan.” 61  

-------------------------------- 

“Dato’ Azman bin Haji Idris [SPANCO]: Dia ada dua kes di court. Satu adalah 
judiciary review yang mana company yang dapat awal itu dia memohon untuk melihat 
apakah penolakan ataupun penamatan dia itu just ataupun tidak just. Dua-dua 
syarikat telah mengemukakan afidavit. Bukan syarikat sahaja, sebabnya sebenarnya 
judicial review itu syarikat itu dia kepada Kerajaan, kita adalah defendan yang ketiga. 
So, kes itu telah— bukan telah, sedang berjalan tapi dia postponed. Jadi, tarikh paling 
awal adalah 23 Januari tahun depan. [Dicelah] 13 Januari tahun depan. 

Kes yang kedua adalah berkenaan dengan saman kepada Tan Sri Robert 
berkenaan dengan tuduhan mengatakan SPANCO menipu dari segi shareholding 
untuk— bukan menipu, memperdaya untuk mendapatkan kontrak. Kes itu sedang 
berjalan dan nak komen banyak pun tak boleh juga. 

Tuan Ir. Ts. Zahir bin Hasan [Ahli PAC]: When is the next apa ini? 

Dato’ Azman bin Haji Idris [SPANCO]: Next hearing will be on the 27th of 
November.  

Encik Ng Wai Thong: 26th and 27th November. [Berucap tanpa menggunakan 
pembesar suara]  

Dato’ Azman bin Haji Idris [SPANCO]: 26th and 27th November. Haah. Tapi dia 
dah banyak sesi dan banyak pun telah dipanggil. Cumanya, saya boleh lah update 
sikit lah kalau YB berkenan nak tahu, kan? Dia berkait rapat dengan entiti 30 persen 
bumiputera. Tetapi bila dilihat dari segi agreement dan dari segi tender, elemen 30 
persen itu bumiputera itu tak ada dalam syarat. Jadi, bila tak ada dalam syarat, 
bagaimanakah dikatakan bahawa kami menipu atau memperdaya Kerajaan? Jadi, 
dia ada pandangan yang berbeza di situ lah.” 62 

 

 
 
61 Prosiding PAC Bil. 8(a), 3 November 2025, muka surat 39 
62 Prosiding PAC Bil. 8(c), 18 November 2025, muka surat 55 

7. RUMUSAN PAC 

 

7.1. Kelemahan Pengurusan Kontrak Konsesi 

 

Terdapat kelemahan dari segi pengurusan kontrak di bawah Perjanjian 

Konsesi CA2 khususnya pada fasa awal tempoh kuat kuasa kontrak. Jurang 

komunikasi antara MOF dengan kementerian dan agensi pengguna, 

kecelaruan dalam takrifan tempoh mula pengenaan penalti, dan kegagalan 

pengedaran dokumen kontrak kepada kementerian dan agensi pengguna 

telah menyebabkan Kerajaan lewat untuk mengutip penalti kelewatan 

pembekalan bernilai jutaan ringgit.  

 

7.2. Perbezaan Pengiraan Nilai Penalti  

 
PAC mengambil maklum terdapat perbezaan ketara antara anggaran penalti 

asal kiraan audit (RM54.51 juta) dengan amaun yang disemak bersama 

kementerian dan agensi pengguna bernilai RM18.7 juta bagi 27 kementerian 

(tidak termasuk KDN). Semakan lanjut oleh jawatankuasa yang ditubuhkan 

MOF mendapati sebahagian kelewatan adalah dipengaruhi oleh kelemahan 

pengurusan Kerajaan sendiri seperti perubahan varian model kenderaan, 

birokrasi agensi Kerajaan, pendaftaran nombor khas kenderaan, keperluan 

pemasangan peralatan khusus operasi, serta bencana luar jangka seperti 

kebakaran kapal kargo pengangkut kenderaan, yang mana di bawah klausa 

perjanjian CA2 mengecualikan SPANCO daripada dikenakan penalti.  

 
7.3. Kerugian Kos Lebihan Pajakan Kenderaan Tamat Tempoh 

 

Pembaziran wang Kerajaan berjumlah RM28.79 juta telah berlaku akibat 

kelewatan program penggantian kenderaan yang telah tamat tempoh 

pajakan. Disebabkan kenderaan baharu lewat tiba, kementerian dan agensi 

pengguna terpaksa meneruskan pajakan sewaan lama bagi 5,323 buah 

kenderaan melebihi tempoh 48 hingga 60 bulan asal. Ini menyebabkan 

Kerajaan terpaksa membayar kos sewaan tetap bulanan penuh beserta 

kadar kos penyelenggaraan bulanan (repairs and maintenance) pada kadar 

kemuncak tahun kelima dan keenam (step-up basis) yang jauh lebih mahal, 

berbanding jika kenderaan digantikan dengan kenderaan baharu yang 

mempunyai kos penyelenggaraan tahun pertama yang jauh lebih rendah.  

7.4. Impak Operasi Agensi Kerajaan 

 

Kelewatan pembekalan kenderaan khususnya Kenderaan Rasmi Jawatan 

(KRJ) iaitu kenderaan kegunaan menteri dan pegawai kanan tidak 

menjejaskan fungsi utama penyampaian perkhidmatan awam dan 

keselamatan negara secara kritikal. Walau bagaimanapun, kelewatan 

penggantian KRJ telah mengakibatkan kementerian dan agensi pengguna 

terpaksa menanggung kos implikasi kewangan luaran tambahan yang tidak 

perlu melalui penyewaan kereta luar komersial menggunakan peruntukan 

sedia ada (OS) kementerian atau agensi. 

 
8. SYOR PAC 

 
PAC menggesa penambahbaikan dan reformasi berkaitan pengurusan kenderaan 

Kerajaan seperti berikut: 

 
8.1. Meminda Kontrak melalui Perjanjian Tambahan bagi Mengurangkan 

Kadar Pajakan Kenderaan Tamat Tempoh 

 

MOF menerusi jawatankuasa yang ditubuhkan perlu memasukkan 

penambahbaikan yang telah dikenal pasti ke dalam Perjanjian Tambahan 

(Supplementary Agreement) bersama SPANCO dan seterusnya 

memuktamadkannya secepat mungkin agar kadar pajakan bulanan tidak 

dikenakan bagi mana-mana kenderaan konsesi yang telah tamat tempoh 

pajakan tetapi terpaksa terus digunakan oleh kementerian atau agensi 

pengguna akibat kelewatan pembekalan kenderaan baharu.  

 

Langkah ini penting bagi menghalang syarikat konsesi daripada terus 

menikmati keuntungan berganda atas kenderaan yang kos modal asalnya 

telah pun diperoleh sepenuhnya (fully recouped) dalam tempoh 4 hingga 5 

tahun pertama. 

 
8.2. Mengkaji dan Menyesuaikan Tempoh Perjanjian Tahap Perkhidmatan 

(SLA) Mengikut Realiti Amalan Industri 

 

MOF perlu meminda ketetapan tempoh pembekalan 60 hari bekerja di dalam 

syarat kontrak sedia ada serta garis panduan Pekeliling WP4.1 (Pengurusan 

Kenderaan Kerajaan) untuk diselaraskan dengan norma dan keupayaan 

sebenar industri pembuatan automotif semasa.  

Penetapan tempoh pembekalan baharu perlu turut mengambil kira faktor-

faktor seperti perubahan varian kenderaan, tempoh pemprosesan kastam 

dan pendaftaran kenderaan, pemasangan peralatan operasi khusus, serta 

faktor geografi terutamanya bagi serahan kenderaan ke Sabah dan Sarawak 

bagi mengelakkan pengenaan penalti yang tidak wajar di masa hadapan. 

 
8.3. Memastikan Keberkesanan Pengoperasian Penuh Digitalisasi Sistem 

e-Kereta 2.0  

 

MOF perlu memastikan pelaksanaan Sistem e-Kereta 2.0 yang telah 

diintegrasikan secara langsung dengan platform digital SPANCO Fleet 

Online berkuat kuasa 1 Januari 2025 dipantau dan digunakan sepenuhnya 

oleh semua kementerian dan agensi pengguna. Sistem ini perlu 

mengeluarkan notifikasi amaran awal secara automatik enam bulan sebelum 

tarikh tamat tempoh pajakan kenderaan kepada pengguna, sekali gus 

memastikan permohonan pesanan kenderaan dibuat dalam tempoh yang 

sepatutnya. 

 
8.4. Menyelesaikan Proses Semakan Data dan Kutipan Baki Penalti Lewat  

 

Jawatankuasa Kerja Penalti MOF perlu menyegerakan tindakan 

pengauditan dan pengesahan data baki hari kelewatan pembekalan bagi 

semua kementerian dan agensi pengguna terutamanya Kementerian Dalam 

Negeri (KDN) yang melibatkan hampir 3,000 buah kenderaan di bawah 

seliaan logistik PDRM.  

 

MOF perlu memuktamadkan amaun denda lewat ini agar Surat Tuntutan 

Penalti (Notice of Demand) rasmi dapat dikemukakan kepada syarikat 

konsesi secepat mungkin. 

 
8.5. Meneroka Dasar "Multi-Supplier" dan Model Alternatif Pengurusan 

Fleet Masa Depan 

 

MOF dan UKAS perlu menjalankan kajian yang komprehensif bagi 

meneroka keberkesanan model pengurusan alternatif seperti sistem 

pembekal fleet pelbagai (multi-supplier fleet management). Kajian ini 

hendaklah menilai potensi penjimatan kos dan kecekapan penyampaian 


